
Aurkezpena

Gobernu Irekiaren I. Plana (2021-2023) gure foru komunitatean Gobernu

Irekia osatzen duten elementu guztien garapenari modu integralean heltzen

dion lehen plana da. Beraz, mugarri garrantzitsua da Nafarroako Gobernuak –

eta Nafarroako gizarte osoak– gobernantza modu berri honetan sakontzeko

hartu duen konpromisoan; izan ere, herritarrak politika publikoen erdigunean

jartzeaz gain, politika horien funtsezko eragile ere bihurtzen ditu, demokrazia

bikaindu eta osoago bati bide emanda.

Plana une bereziki zailean egin da, COVID-19aren pandemia globalak

eragindako osasun, ekonomia eta gizarte krisia dela eta. Eta, ziurrenik,

egoera oso konplexu batean inplementatuko da, kontuan hartuta Nafarroako

gizarteak oso erronka garrantzitsuei aurre egin beharko diela. Erronkarik

handiena COVIDaren osteko susperraldi ekonomikoa izanen da, baina, horrez

gain, «garapen jasangarriaren» kontzeptua (bultzada handia jasotzen ari da

Nazio Batuen Garapen Jasangarrirako 2030 Agendaren esparruan) osatzen

duten ekonomia, gizarte eta ingurumen arloko beste erronka garrantzitsu

batzuei erantzun beharko zaie.

Egoera horretan, kontuan hartuta Nafarroak bere etorkizunaren zati handi bat

jokoan duela, kalitaterik handieneko politika publikoak behar ditugu, erantzun

eraginkorra, efizientea, jasangarria eta ekitate printzipioan oinarritutakoa

eman diezaieten gure gizartearen egungo eta etorkizuneko beharrei. Eta

politika horiek diseinatzerakoan, herritarren eta gizartearen parte-hartzeak

elkarrekin sortzeko, adosteko eta bat etortzeko ezinbesteko elementua izan

behar du.

Parte-hartzeaz gain, politika publiko horiek arrakasta izateko, funtsezkoa da

gardentasuna eta kontu ematearen jarrerarako ageriko orientabidea izatea,

herritarrek une oro ezagutu eta ebaluatu ahal izan dezaten Nafarroako

Gobernuak bere jarduketa eremuetan hartutako konpromisoak betetzen

dituela. Horrekin batera, izaera publikoa eta balio soziala duten datu guztiak

argitaratzea eskatzen du Planak.

Elementu horiek guztiek, baita herritarrekiko arreta eta harreman eredu berri

bat abian jartzeak ere, zintzotasun konpromiso irmoa izan behar dute,

Nafarroako administrazio publikoa osatzen duten pertsona guztien ahalik eta

portaera etikoena bermatze aldera, horretarako beharrezkoak diren

mekanismoak ezarrita.

Plan honek, Nafarroako Gobernuak Gobernu Irekian sakontzeko bere gain

hartzen dituen lehentasunak eta konpromisoak zehazteko ez ezik, parte

hartzeko eta kontuak emateko modu berriak dinamizatzeko tresna ere bada.

Hasiera batean plan honi aplika dakizkioke modu berri horiek, eta, gero, Foru

Gobernuaren eta gure foru komunitateko gainerako erakunde publiko eta

gizarte eragileen beste kudeaketa eremu batzuetara zabaldu.

Plan honen bidez garatzen diren elementuak ere gobernantza ereduaren

parte dira, eta, beraz, Plana bera da jokatzeko modu berri horren tresna

eragile eta dinamizatzaile. Jokatzeko modu berri horretan, «balio publikoa»,

«baterako erantzukizuna», «lankidetza» eta «erkidegoaren kapital soziala»

bezalako kontzeptuak funtsezko elementu izanen dira Nafarroako Gobernuak

datozen urteetan aurrera egin nahi duen eredu berrian.

ZERGATIK GOBERNU IREKIAREN 

PLAN BAT NAFARROARAKO?

Gobernu Irekiaren kontzeptua

ELGAko Kontseiluaren Gomendioaren arabera, honela definitzen ahal dugu

Gobernu Irekia: «alde interesdunen gardentasunean, zintzotasunean, kontu

ematean eta parte-hartzean oinarritutako printzipioak sustatzen dituen

gobernantza kultura bat da, demokrazia eta hazkunde inklusiboaren alde

egiten duena».

Jarraian, definizio hori osatzen duten elementu batzuk aurkezten dira:

 Administrazioen eta gizartearen arteko harremanaren paradigma eta eredu

berria.

 Balio publikoa katalizatzera, artikulatzera eta sortzera bideratua, erakunde

publikoen mugetatik abiatuta eta horietatik harago.

 Sormen talentua eta adimen komunitarioa askatzea eta aprobetxatzea.

 Zerbitzu publikoa pentsatzeko, kudeatzeko eta emateko modua aldatzeko

kultura bultzatzen eta sustatzen duen gizarte eta harreman teknologia.

 Lankidetza masiboaren boterea aprobetxatzea.

 Herritarrekin etengabeko elkarrizketa ezartzea, esaten eta eskatzen dutena

entzute aldera.

 Erabakiak hartzeko eta soluzio berritzaileak identifikatzeko eta aplikatzeko

modu berria, adimen kolektiboan funtsatuta.

 Modu irekian, garbian eta gardenean erabakitzen eta egiten duen guztia

etengabe jakinaraztea.

Gobernu Irekia balio publikoa sortzeko funtsezko gakoa da, hainbat mailatan

ekartzen baititu ondorioak:

Lehenik eta behin, Gobernu Irekia, ESKUBIDE gisa, eta oso bereziki,

pertsona guztiek ekintza politikoan parte hartzeko duten eskubidearekin

zerikusia duena, erakundeen eta gizarte zibilaren arteko lankidetzaren eta

kooperazioaren bidez, nola maila pertsonalean hala kolektiboan, baita

informazio publikoa eskuratzeko eta datu publikoak irekitzeko eskubidearekin

ere.

Bigarrenik, Gobernu Irekiak, ZEHARKAKO PRINTZIPIO gisa, kudeaketa

publiko osoari eragin behar dio. Ildo horretan, beharrezkoa da parte-hartzeko

demokrazian sakontzeko konpromisoa hartzea, elkarrizketaren eta

gardentasunaren printzipioei balioa emateaz gain.

Hirugarrenik, Gobernu Irekiak, KUDEAKETA ESPARRU gisa, antolaketa

kulturan eta antolakundeen kudeaketan (planifikazioa, gauzatzea, ebaluazioa)

sartzea eskatzen du, horretarako behar diren denbora eta baliabideak

bideratuta.

Azkenik, Gobernu Irekiak, HERRITARREKIN HARREMANA IZATEKO

EREDU gisa, balio publikoa, hurbiltasuna eta irisgarritasuna sortzea dakar

berekin. Harreman eredu berri horrek ezinbestean egon behar du funtsatuta

herritarrei arreta emateko eta entzute aktiboko ereduaren bilakaeran, non

harreman eraldaketa horrek funtsezko eginkizuna izan behar baitu.

HERRITARREN PARTE-HARTZEA GARDENTASUNA DATU IREKIAK KONTUAK EMATEA ZINTZOTASUNA

Herritarren parte-hartzearen 

helburua herritarrak politika 

publikoak identifikatu, bultzatu 

eta ebaluatzeko prozesuetan 

aktiboki inplikatzea da. 

Parte-hartzeak aukera ematen 

dio Administrazioari herritarren 

ezagutzatik eta esperientziatik 

etekina ateratzeko. Beraz, 

herritarren protagonismoa eta 

inplikazioa areagotzen duten 

jarduketak bultzatzen ditu gai 

publikoen kudeaketan. 

Eskuarki, parte-hartzearen bi 

alderdi handi aipatzen ditugu, 

haren subjektu aktiboaren 

arabera: herritarren zuzeneko 

parte-hartzea eta ordezkaritza 

erakundeen bidezko parte-

hartzea. 

Parte-hartzearen barruan, 

garrantzitsua da «deliberazio» 

kontzeptuan aurrera egitea, 

barne hartzen baitu politika 

publiko bat onartzeko edo 

formulatzeko edo erabakitzeko 

prozedura baten barruan 

izandako eztabaida publikoan 

azaldutako argudio eta 

motibazioen kontrastea.

Gardentasuna zera da, 

Administrazioaren informazioa 

behar besteko irismen, 

zehaztasun, ulergarritasun eta 

puntualtasunarekin ezagutzeko, 

ulertzeko eta eskuratzeko 

eskubidea. Bi azpielementuk 

osatzen dute:

 Gardentasun edo publizitate 

aktiboa: erakunde batek 

webgunean (ahal dela, bere 

«Gardentasuna» atarian) bere 

erakunde jarduerari buruz 

argitaratzen duen informazioa, 

ondoko alorrei dagokienez: 

antolaketa, plangintza, 

garrantzi juridikoa, ekonomia, 

aurrekontua eta estatistika.   

 Informazio publikoa 

eskuratzeko eskubidea edo 

gardentasun pasiboa: 

Administrazioak ematen du 

kudeaketari buruzko bestelako 

informazioa, bere webgunean 

argitaratuta ez dagoena eta 

edozein pertsona fisikok edo 

juridikok eskatu duena.

Datu irekiak zera dira, edonork 

askatasunez erabili, berrerabili 

eta birbanatzen ahal dituen 

datuak (betiere legea betez). 

Muga bakarra izanen da, hala 

badagokio, datuen iturria 

adieraztea edo datuen egilea 

nor den aitortzea.

Administrazioaren kasuan, 

Administrazioak kudeaketan 

zehar lortu edo sortu dituen eta, 

behar bezala anonimo bihurtuta, 

balio soziala eta are balio 

ekonomikoa sortzeko gizarteari 

itzultzen dizkion datuak dira; 

horretarako, «Datu irekiak» 

ataria ezartzen da, tresna gisa.

Kontuak ematean, informazio 

objektiboa eta egiazkoa eman 

nahi da administrazio batek 

aldez aurretik ezarritako 

helburuen eta konpromisoen 

betetze-mailari buruz. 

Horretarako, hainbat bide erabil 

daitezke, hala telematikoak 

(webgunea, aplikazioa) nola 

fisikoak (adibidez, bilerak 

eragileekin eta herritarrekin).

Kontuak ematea bi 

elementurekin lotuta egon ohi 

da:

 Alde batetik, administrazio 

batek dituen plan, programa 

edo zerbitzuekin, horiei 

dagokienez konpromiso 

zehatzak ezarri baititu; 

 Eta, bestetik, plan, programa 

edo zerbitzu horien tarteko 

aurrerapen-mailaren edo 

amaierako betetze-mailaren 

ebaluazioarekin. Ebaluazio 

hori, kontu ematearen bidez, 

modu irekian partekatzen da 

herritarrekin.

Zintzotasun publikoa zera da, 

lerrokatze trinko bat eta arau, 

balio eta printzipio etiko 

partekatuak atxikitzea, sektore 

publikoan interes publikoa 

mantendu eta lehenesteko, 

interes pribatuen gainetik.

Zintzotasuna egitura politiko, 

ekonomiko eta sozialen

funtsezko oinarrietako bat da, 

eta, beraz,

ezinbestekoa da ongizate 

ekonomikorako eta sozialerako,

bai eta gizabanakoen eta

gizarte osoaren 

oparotasunerako ere.

Lerrokatze eta atxikimendu 

moduan ez ezik, ekintza gako 

moduan ere ulertu behar da 

zintzotasuna. Horregatik, 

«zintzotasun sistemez» hitz egin 

ohi da; hau da, administrazio 

publikoen kudeaketan hartutako 

neurrien multzoa, aipaturiko 

balio, printzipio eta arauekin bat 

datorren portaera sustatzeko eta 

portaera hori benetan betetzen 

dela bermatzeko.

Gobernu Irekia osatzen duten elementuak

Esan genezake sei eremu handik osatuko dutela Gobernu Irekia:

HERRITARREKIKO ARRETA ETA HARREMANAK: Zerbitzu integratua eta kanal anitzekoa, herritarren informazio beharrei erantzun arin eta hurbila emateko eta haien izapideak 

eta eskaerak bideratzeko.

Zergatik Gobernu Irekiaren Plan bat Nafarroarako?

Nafarroako Parte-hartze Demokratikoari buruzko martxoaren 22ko 12/2019

Foru Legearen Hitzaurrean honako hau dago jasota:

«Nafarroak bide luzea eta emankorra egina du erkidego politiko eta juridikoki

sendotu gisa. Foru erakundeez gainera (zeinahi delarik haien adierazpen

historikoa), bestelako erakunde batzuk ere baditu, kontzejuak eta batzarreak,

konparazio batera, baita afera publikoetan erantzukizunez parte hartzeko

bestelako praktika kolektibo interesgarri batzuk ere. Tradizio horiek erakusten

dute bizitza instituzionalean parte hartzeko interes handia izan dela, eta,

gainera, parte hartzeko dauden bide berriekin batera, aukera eskaintzen dute

urrats erabakigarriak emateko eredu demokratiko irekiagoa, integratzaileagoa

eta, beraz, herritarren sostengua lortzeko askoz kapazagoa finkatzeko

bidean.

Parte-hartzea eta demokrazia zein bere aldetik ulertu ezin diren errealitateak

dira. Gizarteak, lehenik, inola ere urratu ezin diren eskubideen multzo

besterenezin bat bermatu behar du. Eta horrekin batera, herritarren parte-

hartzea ahalbidetu eta sustatu beharra du; izan ere, zenbat eta handiagoa eta

kalitate handiagokoa izan haien parte-hartzea, orduan eta demokratikoagoa

izanen da gizartea».

Horren antzera, Gardentasunari, informazio publikoa eskuratzeari eta gobernu

onari buruzko maiatzaren 17ko 5/2018 Foru Legeak hau du jasota

hitzaurrean:

«Foru lege honetan islatzen da, finean, gardentasun printzipioak eskaera hau

dakarrela berekin: botere publikoek herritarrekin jokatzeko eta haiei

erantzuteko modua alda dezatela, eta arduradun politikoek eta langile

publikoek barneratu dezatela gardentasun printzipioa, haien jarduna etengabe

gidatu behar duen baliotzat hartuta.

Foru lege honen oinarrian printzipio bat dago, alegia, informazioaren eta datu

publikoen jabeak herritarrak direla, eta Administrazioaren betebeharra dela

horiek ematea, salbu eta Datu pertsonalak babesteari buruzko Legeak

babesten dituenak eta administrazio prozeduraren fase erreserbatuetan

daudenak».

Konpromiso politiko-instituzionalari buruzko adierazpen aurreratu horiek

garrantzitsuak badira ere, berez ez dute bermatzen gobernantza eredu berri

baten elementuak abiaraziko direnik. Eredu berriak, zalantzarik gabe, gure

foru komunitateko leku guztietara iritsi behar du.

Gobernu Irekia urratsez urrats eratzen da, egunero. Erakunde bakoitzean

hartzen den erabaki bakoitzean, edozein dela ere erakundearen neurria. Baita

gure eremu ez-instituzionala osatzen duten erakundeek hartutako erabaki

bakoitzean ere. Izan ere, horiei ere eragiten diete Gobernu Irekiaren printzipio

eta jardunbideek.

Baina, Gobernu Irekia hobetzeko, beste edozein kudeaketa eremutan bezala,

helburu eta ekintza ildo zehatzak eduki behar dira, ahaleginak modu

ordenatuan bideratuko dituen plan baten bidez.

Hori, zalantzarik gabe, garrantzitsua da edozein unetan, eta are

garrantzitsuagoa da garai bereziki latzetan, adibidez, COVID-19aren

pandemia globalaren ondorioz gaur egun pairatzen ari garen honetan.

Horregatik, Nafarroa Suspertu Planak, bere 190 neurrien artean, Gobernu

Irekiaren Plana lantzearekin lotutako neurri espezifiko bat jasotzen zuen.

M 170. Gobernu irekia bultzatuko da 2020-2023 Gobernu Irekiaren I. Planaren

bidez, eta toki entitateei laguntza emanen zaie Gobernu Irekiaren plan eta

ekimen propioak aurkez ditzaten. Herritarrentzako komunikazio eta arreta

kanal digitalak hobetuko dira, zerbitzuak zabalduz eta sinplifikatuz eta

inklusiboago bihurtuz.

Hori guztia, gainera, 2030 Agendaren eta Garapen Jasangarrirako Helburuen

esparruan, zeinak, hurrengo urteetan planetaren garapen jasangarria lortzeko

jorratu beharko diren Garapen Jasangarrirako 17 Helburuen artean (helburu

komun global batean oinarrituta egonik baina ekarpena tokikoa izanik),

Gobernu Irekiarekin estuki lotutako bi helburu ezartzen baititu:

 16. helburua: bakea, justizia eta erakunde sendoak.

 17. helburua: aliantzak, helburuak lortzeko.

Horrez gain, gobernu ireki inklusiboa lortzeko funtsezkoak diren beste bi

helburu daude:

 5. helburua: genero berdintasuna.

 10. helburua: desberdinkeriak murriztea.



2
TESTUINGURUA ETA KONTUAN HARTU BEHARREKO JOERA 

GARRANTZITSUAK



11I Plan de Gobierno Abierto de Navarra 2021-2023

Testuingurua eta kontuan hartu beharreko joera garrantzitsuak

Nafarroako Gobernu Irekiaren egoerari buruzko diagnostikoa azaltzen hasi

aurretik, komeni da diagnostiko hori aberasten ahal duten eta, batez ere, gure

foru komunitatean kudeaketa modu berri hori garatzeko aukerak identifikatzen

lagunduko diguten testuinguru elementu eta joera batzuk identifikatzea.

Joera testuinguru eta agertoki horren elementu garrantzitsuei dagokienez,

honako hauek aipatzen ahal ditugu:

 COVID-19ak sortutako krisi ekonomiko eta soziala. Krisi honen ondorioz,

gure erakundeek erantzuteko zer gaitasun duten ikusten ari gara, eta

lidergo publikoaren eredu berri bat behar dugula ondorioztatzera

garamatza. Eredu berri horretan, elementu batzuk indartu behar dira, hala

nola dinamizazio rol bat eta lankidetzan eta adostasunean oinarritutako

gobernantza partekatuago batean sakontzea.

 Zorpetze publikoaren hazkunde nabarmena, kontuan izanik horrek gure

erakundeen aurrekontu ahalmen txikiagoa izatea ekartzen ahal duela, ez

epe laburrera (sisteman pizgarri handiak sartuko direlako), baina bai epe

ertain eta luzera. Horrek gastu eta inbertsio publikoak lehenestera behartu

gaitzake, eta, beharbada, herritarrek erabakiak hartzeko orduan parte hartu

behar duten ideia indartuko du, baita ebaluazio aurreratuarekin lotutako

kontu ematearena ere –politika, zerbitzu eta programa publikoen efikazia,

efizientzia eta eragina identifikatzeko aukera izate aldera–, baliabideak

mugatuta dauden testuinguru batean.

 Ezagutza eskuratzeko aukeren hazkunde esponentziala eta

demokratizazioa, herritar adimentsu eta zorrotzagoez osatuta egoten

jarraituko duena, erakunde publikoen, enpresen eta gizarte erakundeen

gobernantza modu berri bat eskatzeko eskubidean sakonduko duten

herritarrez, hain zuzen.

 Ustelkeria kasuak eta jardunbide desegokiak direla eta, herritarrek gero eta

konfiantza txikiagoa diete erakundeei, eta horrek administrazio garden

baten aldeko apustua indartzera behartzen du Gobernua.

 Gizarteak gero eta konplexuagoak izanen direnez, horiek gobernatzeko,

Administrazioak adimentsuagoa izan beharko du; gobernantzak aurrea

hartzeko gaitasuna izan, eta, demokraziak, etengabe eraldatu eta

eboluzionatu. Hori guztia, herritarrekin harremanetan egoteko bide berriak

baliatuta eta herritarrei zerbitzu publikoetara sartzeko aukera berriak

emanda.

 Gizarte eta erakunde anitzagoak; hori lortzeko, gehiago egokitu eta

pertsonalizatu beharko dira parte hartzeko kanalak eta tresnak.

 Gizarte gisa aurre egin behar diegun erronkak gero eta korapilatsuagoak

direnez, demokrazia deliberatiboko esperientzia berritzaileak arian-arian

sartzen lagunduko dugu, zozketa zibikoen edo herritarren talde eta

epaimahaien moduko formulen bidez.

 Digitalizazioa (transformazio digitala) eta adimen artifiziala zeharkako joera

global handi gisa, kudeaketa publikorako, Gobernu Irekirako eta, azken

batean, herritarrekin harremanetan egoteko eredurako oso aukera

garrantzitsuak zabaltzen dituena.

Halaber, eta elementu gehigarri gisa, aipatzen ahal dugu gobernu irekiak

irudikatzen duen gobernantza berri hori hurrengo urteetan Europako

finantzaketarako sarbidea arautuko duten irizpideen artean egonen dela.



3
PLANA EGITEKO PROZESUA

Plana egiteko prozesua

Edozein politika publikoren plangintzan parte hartzea ezinbestekoa bada, are

gehiago Gobernu Irekiaren Planaren kasuan.

COVID-19ak sortutako osasun larrialdiko egoerak erabat baldintzatu du Plan

hau prestatzeko egindako parte-hartze prozesua. Horregatik, funtsean bide

telematikoak erabiltzea erabaki da, parte-hartzea eta segurtasuna behar

bezala uztartzeko.

Plana bi fasetan egin da: lehenengoa, gako estrategikoak diagnostikatzeko

eta definitzeko, eta, bigarrena, planaren gobernantza eredua eta ekintzak

zehazteko.

Hasierako fasean, parte-hartze prozesu bat egin da banakako elkarrizketa eta

galdetegien eta talde dinamiken bidez, eta, horri esker, hainbat profiletako

3.000 bat pertsona eta erakunderen iritzi eta ekarpenak jaso ahal izan dira.

Gertaera garrantzitsu bat, zalantzarik gabe, gure Foru Komunitateko parte-

hartzearen alorrean.

Horrez gain, honako txosten hauetan jasotako ondorioak eta proposamenak

ere bildu dira hausnarketa elementu moduan:

 Nafarroan herritarren parte-hartzea sustatzeko planaren garapenari buruzko

txostena 2017-2019 (2019).

 Herritarren parte-hartzearen arloan Nafarroako Gobernuan dauden kide

anitzeko organoen ebaluazio txostena (2019).

 Nafarroan herritarren parte-hartzea publikoki sustatzeari buruzko azterlan

kuantitatiboa (2019).

 Herritarren parte-hartzearen sustapen publikoa ebaluatuz, ondoko erronkak

proiektatzeko (2019).

Hasierako fase honetan, etengabe hartu da kontuan genero ikuspegia, bai

parte-hartze orekatua lortzearen ikuspegitik, bai generoaren eta Gobernu

Irekiaren arteko harremana berariazko gogoeta eremu gisa txertatuta, batez

ere berdintasunari dagokionez, emakumeek eta gizonek berdintasunez parte

hartzeko aukerak benetan eskuratzeari dagokionez. Bai herritarrei

zuzendutako inkestan bai Nafarroako Gobernuko langileei zuzendutakoan,

parte-hartzaile gehienak emakumeak izan dira (% 60 eta % 65, hurrenez

hurren).

Iritzi eta ekarpen horiek guztiak baliagarriak izan dira Nafarroako Gobernu

Irekiaren egungo egoerari buruzko diagnostiko estrategikoa egiteko, bai eta

hura sakontzeko eta hobetzeko gako estrategikoak formulatzeko ere.

Garrantzitsua da adieraztea eragileen iritzi eta ekarpenak, logikoa denez

gero, hainbat ikuspegitatik dihardutela, baina agerian uzten dutela oso hein

handian datozela bat diagnostiko elementuekin eta Nafarroako Gobernu

Irekian sakontzeko gakoekin.

Ekarpen horiekin guztiekin, «Diagnostikoa eta gako estrategikoak» izeneko

dokumentu proposamena egin da, zeina fase honetan parte hartzen duten

eragileei bidali, eta Nafarroako Gobernuaren «Partaidetza» atarian argitaratu

baita. Iritziak eta ekarpenak jaso ondoren, Gobernu Irekiaren eta

Herritarrentzako Arretaren Zerbitzuarekin lan egin da, Nafarroako Gobernuko

Lehendakaritza eta Gobernu Irekiko Zuzendaritza Nagusiaren barruan, 2021-

2023 aldian gauzatu beharreko helburu eta konpromisoen gako estrategikoak

zehazteko.

Jendaurrean jartzeko fasearen ondoren, eta aurkeztutako ekarpenak kontuan

hartuta, Gobernu Irekiaren I. Planaren dokumentua egin da (2021-2023).

Gardentasunerako eta Gobernu Irekirako Departamentuarteko Batzordeak

dokumentuari buruzko txostena egin du.



14I Plan de Gobierno Abierto de Navarra 2021-2023

KOLEKTIBOA PARTE HARTZEKO TRESNAK

Herritarrak  Online inkesta, Nafarroako Gobernuaren «Partaidetza» atarian argitaratua: 627 parte-hartzaile

 Inkestaren emaitzetan sakontzeko focus groupa: 12 parte-hartzaile

Toki erakundeak  Nafarroako toki erakundeei banatutako online inkesta: 63 toki erakunde parte-hartzaile

 Inkestaren emaitzetan sakontzeko focus groupa: 4 toki erakunde parte-hartzaile

Elkarteak  Elkarteei banatutako online inkesta: 43 elkarte parte-hartzaile

 Inkestaren emaitzetan sakontzeko focus groupa: 9 elkarte parte-hartzaile

Nafarroako Gobernuko 

langileak

 Online inkesta, Nafarroako Gobernuaren «Langile publikoak» atarian argitaratua eta langile guztiei posta 

elektronikoz bidalia: 2.130 parte-hartzaile

 Laneko saioa Nafarroako Gobernuko departamentuetako informazio eta parte-hartze unitateetako arduradunekin: 

15 parte-hartzaile

Elkarrizketak Nafarroako Gobernuko eta 

beste gizarte eremu batzuetako funtsezko 

pertsonekin

 Banakako elkarrizketa erdiegituratuak, elkarrizketaren aurretik batez ere Nafarroako Gobernuko teknikariei eta 

politikariei, bai eta Gobernu Irekiarekin zerikusia duten beste pertsona batzuei ere, bidalitako galdetegi baten 

arabera (idatziz betetako beste galdetegi batzuk ere egin dira): 15 parte-hartzaile

DIAGNOSTIKOA EGITEKO ETA GAKO ESTRATEGIKOAK DEFINITZEKO FASEAN 

PARTE HARTU DUTEN KOLEKTIBOAK ETA ERABILITAKO TRESNAK 



4
NAFARROAKO GOBERNU IREKIAREN EGUNGO 

EGOERARI BURUZKO DIAGNOSTIKO ESTRATEGIKOA

Nafarroako Gobernu Irekiaren egungo egoerari buruzko diagnostiko estrategikoa

Hurrengo orrialdeetan, egungo egoerari eta identifikatutako aukerei buruzko

diagnostiko estrategiko zehatza egiten da, Nafarroako Gobernu Irekiaren I.

Plana osatuko duten elementuei dagokienez.

Hala ere, diagnostiko zehatz horri ekin aurretik, gure ustez komenigarria da

gogoeta orokor batzuk sartzea.

Nafarroako erakundeek maila goreneko apustu politiko estrategikoa

egitea

Gobernu Irekia maila goreneko apustua eta konpromisoa da, Nafarroako

Gobernuarentzat ez ezik, Foru Parlamentuarentzat berarentzat eta toki

erakundeentzat ere bai. Eta horren isla da, hain zuzen, erakundeentzat

ere oso aurreratua eta zorrotza den arau garapen aurreratu bat.

Erakundeen arteko lankidetzarako bokazioa

Lankidetzarako bokazioa zabala da, eta hainbat mailatan gauzatzen da:

 Nafarroako Udal eta Kontzejuen Federazioarekin lankidetzan aritzeko

ibilbide luzea, hain zuzen ere, toki entitate txikien (ugarienak Nafarroan)

errealitate horri erantzuteko.

 Nafarroako Gobernua estatu mailako Gobernu Irekiaren IV. Planaren

parte da, eta Estatuko Administrazio Orokorraren konpromisoak ez

ezik, autonomia erkidego guztien eta toki erakundeen ekimen

berritzaileenak ere bildu ditu.

 Gainera, Nafarroa Herritarren Parte-hartzerako Sare Autonomikoaren

barruan dago, eta jomuga ugari ditu sare horrek: lehenik, lankidetzaren

abantailak baliatzea, aurrera egiteko helburu bateratuetan, hala nola

herritarren parte-hartzerako politikei garrantzi handiagoa emateko

helburuan; bigarrenik, Administrazioaren barruan antolamendu kultura

bat sustatzea, parte-hartzean hein handiagoan oinarritua egonen dena;

hirugarrenik, arduradun politikoen eta administrazio publikoan lan

egiten duten pertsonen artean prestakuntza eta sentsibilizazio

jarduerak indartzea; laugarrenik, hedabideen plangintzan eta

horniduran aurrera egitea, eta komunikazioa hobetzea, betiere hizkera

errazago baten bidez; eta, azkenik, parte hartzeko plataforma birtual

gehiago garatzea, horien erabilera finkatzea eta «eten digitala»

gainditzea.

Elkarteak osatzeko eta komunitateak garatzeko tradizioa

Foru legeriak Nafarroako aitortzen du elkarteen fenomenoa garrantzitsua

dela, gizarteratzeko baliabidea den aldetik, eta lagungarria dela

herritarrek aktiboki jardun dezaten eta demokrazia aurreratua sendotu

dadin, herritarren interesak botere publikoen aurrean ordezkatzeaz gain.

Baina, arauz jasotakoaz gain, Nafarroan ibilbide luzea egin da elkarteei

eta auzolanari dagokienez (auzolana), eta, zalantzarik gabe, gobernantza

eredu berri prestatzeko trakzio elementu parte-hartzaileagoa eta

irekiagoa da. Eredu horretan, boluntarioek gero eta rol garrantzitsuagoa

jokatu behar dute, eta beharrezkoa da eredu hori instantzia publikoek

sustatzea eta aitortzea.

Lurraldearen konfigurazio instituzionala

Nafarroa osatzen duten 272 udalerrietan 661.000 biztanle daude, eta

10.000 biztanletik gorako 12 udalerri baino ez daude gure lurraldean.

Hori dela eta, Nafarroako erakunde sarean udalerri txikiak dira nagusi;

kudeaketa egitura txikiak dauzkate, eta ez dituzte beti giza baliabide eta

baliabide teknologiko egokiak Gobernu Irekiaren eskakizunei behar

bezala erantzuteko. Errealitate horren ondorioz, Nafarroako Gobernuak

laguntza berezia eman behar du Gobernu Irekia gure foru komunitateko

udalerri guztietan eta alderdi guztietan egoteko.

Diagnostiko estrategikoa: HERRITARREN PARTE-HARTZEA

INDARGUNEAKAHULGUNEAK

 Nafarroako Parte-hartze Demokratikoari buruzko martxoaren 22ko 12/2019 Foru Legea xedatu 

da, Espainiako estatuko aurreratuenetako bat.

 2015-2019 legegintzaldian egindako lan garrantzitsuari esker, Nafarroak gaitasun sendoak izan 

ditu parte-hartzearen arloan sakontzeko etapa berri bati ekiteari begira.

 Nafarroako Gobernuko departamentuetan partaidetza unitateak egotea eta formalizatzea.

 Elkarte funts zabal bat dago Nafarroan, gure lurraldearekin eta hemen bizi den gizartearekin 

lotura handia duena, eta herritarrek gizarte, ekonomia eta ingurumen arloko hainbat kausatan 

duten inplikazioa bideratzeko eta antolatzeko balio du, baita herritarren parte-hartzea bideratzeko 

ere.

 Herritarrek parte hartzeko organo, gune eta kanal egituratu ugari daude. Nafarroako 

Gobernuaren eremuan, hain zuzen, halako 100 tresna baino gehiago daude.

 Tokiko eta eskualdeko eremuan parte hartzeko jardunbide finkatuak daude. Horien artean, 

nabarmentzekoak dira parte-hartze aurrekontuak edo aurrekontu irekiak, Nafarroako udalerri eta 

kontzeju askotan parte hartzeko ohiko bitartekoak baitira.

 Batzuetan ez da behar bezala zaintzen kontu ematea 

parte-hartzeari dagokionez, ez parte hartzeko organo 

egituratuen jarduerari dagokionez, ez modu espezifikoan 

egiten diren parte-hartze prozesuei dagokienez.

 Parte hartzeko organo egituratuek ibilbide luzea dute, 

baina ez dute beti behar bezain bizkor funtzionatzen.

AUKERAKARRISKUAK

 Herritarren zuzeneko parte-hartzea gehiago sustatzea. Teknologia berriek iritziak eta ekarpenak 

modu zuzenagoan jasotzeko duten potentziala oso-osorik aprobetxatzea da jomuga.

 Parte-hartzeak eragindako inpaktua hobeki ebaluatzea eta inpaktu horri buruz gehiago 

komunikatzea herritarrei.

 Interes indibidualei arreta gutxiago jarri eta interes kolektiboetan gehiago zentratzen den parte-

hartze baterako bidean pixkanaka aurrera egitea. Auzolanaren gure tradizioa berreskuratzea.

 Parte-hartzea aprobetxatzea herritarrei asko interesatzen zaizkien alderdiei buruzko informazioa 

emateko, hala nola aurrekontu publikoak zertarako baliatzen diren eta zerbitzu publikoek 

zenbateko kostua duten, kudeaketa instituzionala herritarrengana hurbiltzen laguntzeko.

 Parte-hartze deliberatiboko dinamikak eta esperientziak txertatzea pixkanaka, parte-hartze lasai 

eta sakonagoa ahalbidetzeko.

 Behar bezain bizkorrak ez diren, behar adinako balioa 

ematen ez duten eta eragileak eta herritarrak gehiegi 

«nekarazten» dituzten parte-hartze prozesuak egitea.

Diagnostiko estrategikoa: GARDENTASUNA

INDARGUNEAKAHULGUNEAK

 Parte-hartzearen kasuan bezala, araudi aurreratua dago: 5/2018 Foru Legea, maiatzaren 17koa, 

Gardentasunari, informazio publikoa eskuratzeari eta gobernu onari buruzkoa, Espainiako 

estatuko araudia (19/2013 Legea) baino askoz zorrotzagoa dena.

 Nafarroako Gardentasunaren Kontseilua existitzen da, kide anitzeko organo gisa, eta Nafarroako 

Foru Komunitatean gardentasuna sustatu, publizitate aktiboko betebeharrak betetzen direla 

zaindu eta informazio publikoa eskuratzeko eskubidea bermatzeko jomuga du.

 Nafarroako Gobernuko departamentu guztien barnean informazio publikoaren ardura duten 

unitateak existitzen dira, eta formalizatuta daude.

 Behar adinako informazioa, batez ere eduki ekonomikoei, arau osagarrien inguruko edukiei eta 

«gardentasun politikoari» dagokienez. Gainera, gardentasunak nahiko ongi funtzionatu du 

COVID-19ak eragindako krisi sanitarioaren ondoriozko egoeran.

 Nafarroako Gobernuaren aurrekontua bistaratzeko baliabide bat dago, nahiko osoa eta 

didaktikoa izateko eratua.

 Eskainitako informazio edukien zati esanguratsu bat 

hizkera administratiboan idatzita dago, nagusiki, «hizkera 

herrikoitik» oso urrun.

 Elementu komunikatiboagoen erabilera (grafikoak, taulak, 

eskemak, etab.) eskasegia da oraindik ere.

AUKERAKARRISKUAK

 Sektoreen gardentasunean sakontzea hainbat esparrutan, hala nola osasunean, esparru 

soziosanitarioan, etxebizitza eskuratzeko aukeran eta enpleguan; izan ere, herritarrek adierazten 

dute esparru horietan zerbitzu publiko onenak jasotzea interesatzen zaiela.

 «Gardentasuna aukera gisa» kontzeptua hein handiagoan sartzea bai erakunde mailan bai beste 

eragile batzuen mailan (sektore soziala, enpresa pribatuak, etab.).

 Gardentasuna baliatzea «herritar kualifikatu eta erantzunkideagoak» lortzeko. Herritarrei 

ezagutaraztea zerbitzu publikoek benetan duten kostua eta aurrekontu publikoek dituzten mugak, 

eta, horrela, parte-hartzea eta gardentasuna lotzea.

 Gardentasuna arauzko betebehartzat hartzea, eta 

informaziorako eskubidea, berriz, administrazio prozedura 

soiltzat, gardentasuna, funtsean, herritarrekin 

elkarreragina izateko jarduera dela ulertu gabe.

Diagnostiko estrategikoa: OPEN DATA

INDARGUNEAKAHULGUNEAK

 Nafarroako Gobernuaren «Datu irekiak» atariak dataset ugari ditu arlo tematiko askotan.

 Nafarroako herritarren betebeharrak, konpromisoak eta eskubideak jasotzen dituen Datuen eta 

Algoritmoen Erabilerari buruzko manifestu etiko bat dago, etika lehenesteko, datuak esportatzeko 

edozein ekimenen aurretik.

 Nafarroako Gobernuko departamentuen artean datuaren 

kultura irekiagoa eta ez hain «jabetzakoa» izateari 

dagokionez, hobetzeko aukera dago oraindik. Ez da beti 

hautematen behar den barne irekiera (erakundearen 

beraren barruan), ezta kanpo irekiera ere 

(gizartearenganakoa).

 Datuei homogeneotasuna eta intuitibotasuna falta zaie, 

atariaren barnean duten antolaketari dagokionez.

AUKERAKARRISKUAK

 Datu irekiak gehiago aprobetxatzea, zerbitzu eta erabilera berrien bidez herritarren bizi kalitatea 

hobetzen ahal duen bitarteko gisa. Horiek berrerabiltzea, sektore pribatuarekin eta hirugarren 

sektorearekin lankidetzan aritzea eta erakunde publikoen artean datuak gehiago partekatzea oso 

baliabide eraginkorra izaten ahal da datu irekien arloan jauzi kualitatibo eta kuantitatibo bat 

emateko.

 Herritarren eta erakundeetako langileen artean «datuaren kultura» handiagoa sortzea.

 Datu irekiak gardentasun aktiboarekin gehiago lotzea.

 Open data baliatzea, big data eta «datuen adimena» sustatzeko.

 Baliteke gizarteari irekitzen zaizkion datuak gutxi erabiltzea 

izatea lan ildo horretan sakontzen jarraitzeko motibazioa 

galtzea eragiten duen elementua.



20I Plan de Gobierno Abierto de Navarra 2021-2023

Diagnostiko estrategikoa: KONTUAK EMATEA

INDARGUNEAKAHULGUNEAK

 Kontu ematea barneratuta dago, kontzeptu gisa, erakunde-maila guztietan, bereziki eremu 

politikoan, kontu ematea kudeaketaren erantzukizunarekin lotutako kontzeptutzat ulertzen baita.

 Kontzeptuak barneratuta badaude ere, ez dago kontu 

emateko eredurik. Kontu ematea, funtsean, modu 

«artisau» batean egiten da.

 Ebaluazio jarduerak egiten dira, baina ez beti behar den 

sistematikarekin, eta emaitzak beti ez dira aurkezten behar 

besteko sakontasunarekin eta modu lagunkoian.

AUKERAKARRISKUAK

 Kontu ematea askoz gehiago hedatzea hainbat mailatan (gobernu planean, aurrekontua 

betearaztean eta departamentu bakoitzaren jardueran), betiere kontu ematea Gobernu Irekian 

sakontzearen barruan lehentasun handienekotzat hartuta, herritarrek beren erakundeen 

konpromisoak betetzen ote diren jakiteko eskubidea parte hartzeko eskubidearen edo informazio 

publikoa eskuratzeko eskubidearen maila berean jartze aldera.

 Teknologiak kontu ematea herritar guztiengana hurbiltzeko duen ahalmena aprobetxatzea.

 Kontu ematea aprobetxatzea ebaluazio aurreratuagoak eta formatu ulerterrazagoan egiteko 

pizgarri gisa.

 Errealitate Sozialaren Behatokia ebaluaziorako eta kontu ematerako metodologia homogeneo eta 

aurreratuak zehazteko aprobetxatzea.

 Kontu ematea salmenta politikorako baliabide gisa 

baliatzea.

Diagnostiko estrategikoa: ZINTZOTASUNA

INDARGUNEAKAHULGUNEAK

 Gobernu Onaren Kodea ezartzen duen 2/2011 Foru Legea dago.

 Jardunbide egokien aldeko eta ustelkeriaren kontrako bulego bat dago.

 Gobernu Onaren Kodeak oso gutxi erabiltzen dira toki 

erakunde txikienetan.

AUKERAKARRISKUAK

 Zintzotasun instituzionaleko sistema bat garatzea, Nafarroako errealitate sozial eta 

instituzionalari erantzunen dion eredu propio batean oinarrituko dena, eta toki erakundeen 

inplikazioa ere izanen duena. Sistema horrek kontrol mekanismo nahikoak izan beharko lituzke; 

besteak beste, sistema betetzen dela zainduko duen kontrol edo berme organo bat sortzea.

 Etika publikoarekin zerikusia duten arazoetan herritarrak inplikatzea erraztuko duen kultura etiko 

bat sustatzea, zintzotasunean hezteko eredu bat eta zintzotasunari eta etika publikoari buruzko 

prestakuntza progresiboko programa bat egitea barne hartuta.

 Zintzotasunaren kontzeptu mugatzaile bat garatzea, arreta 

politikariengan baino jarriko ez duena, Nafarroako 

erakundeetako teknikariak barne hartu gabe.

NAFARROARAKO NAHI DUGUN GOBERNU IREKIA. 

IKUSPEGIA ETA JARDUTEKO PRINTZIPIOAK



Nafarroako gizartean erabat konprometituta dauden eragileak behar dira, Foru Gobernuaren zuzendaritzapean. Eragileok erantzunkide izan behar

dute gobernantza ireki eta elkarlaneko batean, eta estandar etiko gorenei jarraitu, pentsatuta gobernantza modu hori Nafarroaren garapen

jasangarrirako trakzio elementua dela.

Gure IKUSPEGIA. Nafarroarako nahi dugun Gobernu Irekia

IKUSPEGIA ERATZEN DUTEN ELEMENTUAK

 Gobernu Irekiaren ikuskera erakundeen eremutik harago joatea, pixkanaka, Nafarroako eragile sozial eta ekonomiko guztiei gehitzen zaiena.

 Parte-hartzea, araudiaren arabera nahitaezkoa dena baino handiagoa, bere ahalmen guztia benetan aprobetxatzen duena, politika publikoak hobetzeko eta

elkarrizketarako eta adostasunak sortzeko funtsezko elementu gisa ez ezik, legitimitate elementu gisa ere, ikuspegi eta ekarpen gehiago biltzen baititu.

 Gardentasuna eta datuak irekitzea berez, aitortutako eta partekatutako printzipiotik abiatuta; hau da, informazioaren eta datu publikoen jabetza herritarrena da, eta

Administrazioaren betebeharra da horiek eskatu gabe ematea.

 Etengabe kontuak ematera bideratuta dauden eta konpromisoak hartzeko lan egiten duten erakundeak. Horretarako, helburu argiak eta ebaluagarriak ezartzen dituzte,

eta behar bezala erantzuten dute horiek betetzeari buruz.

 Herritarrei arreta handiagoa ematea, galdera-erantzuna eredutik harago eta harreman eraldaketa bilatuta.

 Erakundeak horiek osatzen dituzten pertsona guztien portaera etiko eredugarri batetik kudeatzea.

 Gobernantza berri hau Nafarroaren garapen jasangarrirako trakzio elementua dela pentsatzea.

Jarduteko printzipioak

Nahi den ikuspegia lortzeko, honako printzipio hauek oinarri hartuta lan egin beharko du Nafarroako Gobernu Irekiaren I. Planak:

BERRIKUNTZA, ingurune eta kezka sozial aldakorren aurrean Gobernu Irekiaren eskaerari erantzun arinak emateko. 

AUKERA BERDINTASUNA, Gobernu Irekia erakunde eta pertsona guztiengana irits dadin. Horretarako, tresna espezifikoak izan beharko ditu, bereziki tamaina 
txikiagoko toki erakundeei eta zailtasun handienak dituzten kolektibo eta pertsonei zuzendutakoak, parte hartzeko eta informazio publikoa eskuratzeko eskubidea 
erabili ahal dezaten.

LURRALDE OREKA, Gobernu Irekia Nafarroako eskualde eta udalerri guztietara berdin irits dadin.

ADOSTASUNA ETA LANKIDETZA, Nafarroako Gobernu Irekia indartzen lagun dezaketen eragile instituzional, sozial eta ekonomikoen gaitasun guztiak baliatuta.

Planaren GOBERNANTZA BIKAINA, herritarrek erraz jakin dezaten zenbateraino bete diren Planaren helburuak eta ekintzak, eta ebaluazioan eragile aktiboak izan 
daitezen. 

HELBURUAK ETA GAKO ESTRATEGIKOAK

Helburu estrategikoak

Arestian deskribatutako ikuspegiaren eta printzipioen arabera, bost helburu estrategiko nagusi ezarri dira, 2021-2023 aldian Gobernu Irekian sakontzeko:

Konpromisoa indartzea Nafarroako erakundeen Gobernu Irekiarekin

Gobernu Irekiaren kultura zabaltzea Nafarroako gizartean

Tresna hurbil, eraginkor eta efizienteak eskaintzea Gobernu Irekia osatzen duten elementuak benetan gauzatu ahal izateko

Herritarrekiko arreta eta harreman eredu berri bat ezartzea, harreman eraldaketa ekarriko duena

Gobernu Irekia elementu sistemiko eta estrategiko gisa sendotzeko beharrezkoak diren gaitasunak garatzea, Nafarroako gobernantza ereduaren 
barruan

1

2

3

4

5

Helburu estrategikoen deskribapena eta justifikazioa

1. helburua: KONPROMISOA INDARTZEA NAFARROAKO ERAKUNDEEN

GOBERNU IREKIAREKIN

Helburu estrategiko honen bidez, gure foru komunitatean Gobernu Irekian

sakontzearekin zerikusia duen jarduera guztia bideratu behar duten funtsezko

gako batzuk indartu nahi dira.

Konpromiso honek lotura handia du arauak garatzearekin eta indarreko

araudian dauden xedapenak erabat betetzearekin. Baina Nafarroako Gobernu

Irekiaren eredua bera eratzearekin ere badu zerikusirik. Eredu horrek

demokrazia osoago batean eta gobernantza irekiaren eredu berri eta lotuago

batean sakontzen lagundu behar du, eta Nafarroako erakunde guztietara iritsi.

2. helburua: GOBERNU IREKIAREN KULTURA ZABALTZEA NAFARROAKO

GIZARTEAN

Egungo ekonomia, gizarte eta ingurumen eraldaketak eskatzen duen

gobernantza eredu berrian –hurrengo urteetan bizkortzen jarraituko duela

aurreikusten da–, ez da nahikoa Administrazioak informazio eta

komunikaziorako ezarrita dituen kanalak eta jardunbideak hobetzea.

Herritarrek ezin dute hasierako gobernantza fase horrekin konformatu (izan

ere, ez dute horrekin konformatu behar). Aitzitik, gobernuek herritarren

erantzunkidetasuna erraztea espero da, eta, horretarako, erabakiak hartzeko

orduan eta zerbitzu publikoen ebaluazioan bertan modu aktiboan parte

hartzea.

Urrats hori emateko, erakundeen konpromisoa eta praktika ez ezik,

gobernantza berri honekin bat datozen balioak, ohiturak, jarrerak eta

gaitasunak ere aktiboki sustatu behar dira, gizarte sare zorrotzagoa eta

guztion ongia eraikitzeko konpromiso handiagoa duena eraikitzen lagunduta.

3. helburua: TRESNA HURBIL, ERAGINKOR ETA EFIZIENTEAK

ESKAINTZEA, GOBERNU IREKIA OSATZEN DUTEN ELEMENTUAK

BENETAN GAUZATU AHAL IZATEKO

Lehen helburu estrategikoan aipatu dugun Gobernu Irekiarekiko konpromisoa

kontuan hartuta, herritarren eskura jarri behar dira parte hartzeko eta

informazio publikoa eskuratzeko eskubidea erabiltzeko behar diren tresnak,

bai eta erakundeek ezarritako konpromisoak betetzen direla jakiteko

eskubidea erabiltzeko behar direnak ere.

Tresna horiek gertukoak, eraginkorrak eta efizienteak izan behar dute

nahitaez, eta pertsona eta kolektibo guztiengana iritsi behar dute; horretarako,

ezinbestekoa da konpromiso berezi bat hartzea, Gobernu Irekiaren errealitate

desberdinak egoera jakin batzuengatik (adina, desgaitasuna, prestakuntza,

egoera soziala…) eskubide horiek baliatzeko objektiboki zailtasun gehiago

dituzten talde eta kolektiboetara hurbiltzeko.

Talde eta kolektibo horietara iristeko, bi norabidetan egin behar da aurrera:

 Batetik, Gobernu Irekiari buruzko komunikazioa indartzea. Helburua da

parte hartzeko eta informazio publikoa eskuratzeko aukerak etxe eta

erakunde guztietara iristea.

 Bestalde, kanal aniztasunaren kontzeptua lantzea, zeinaren bidez edonork

aurkituko baitu beti kanal erraz eta hurbil bat parte hartzeko eta informazio

publikoa eskuratzeko duen eskubidea erabili ahal izateko. Kontuan hartuta

beti teknologiak Gobernu Irekiaren aliatuak direla, eta, horregatik, bai eremu

publiko-instituzionaletik bai eremu pribatutik lantzen diren eraldaketa

digitaleko prozesuek haien garapenera bideratutako neurriak izan behar

dituzte, bereziki, «natibo digitalen» belaunaldien beharrei eta asmoei

erantzuteko.

4. helburua: HERRITARREKIKO ARRETA ETA HARREMAN EREDU BERRI

BAT EZARTZEA, HARREMAN ERALDAKETA EKARRIKO DUENA

Administrazio Publikoa gizarteak ondasun publikoak ahalik eta efizientzia eta

eraginkortasun handienarekin kudeatzeko ezarri duen mekanismoa da.

Politika publikoen onura soziala maximizatzeaz arduratzen da, segurtasunari,

ongizateari, inklusioari eta garapenari dagokienez, prozedura arin eta errazen

bidez kalitate goreneko zerbitzu publikoak emanez.

Zerbitzu publiko horien hornidura herritarrentzako arretan hasten da.

Funtsezko fasea da, entzute aktibotik eta harreman orientazio sendo batetik

abiatuta, herritarren beharrak ulertzeko. Hori, era berean, ezinbestekoa da

zerbitzuak premia horietara egokitzeko eta antolatzeko, bai eta dena

«herritarren hizkuntzan» egiteko ere.

Herritarrekiko arreta eta harreman eredu berri bat ezartzea anbizio handiko

proiektua da, eta, antolamendu alderdiez gain, kultura aldaketa ere eragiten

du. Bertan, herritarrekin harremanetan jartzeko espazioak eraikitzea

funtsezkoa da, herritarren beharrei erantzuteko ez ezik, haiekin lankidetzan

aritzeko ere, herritarren ahalmenak eta ahalduntzeko eta parte hartzeko

tresnak balioetsita, Gobernu Irekiarekin berez lotuta baitaude.

5. helburua: GOBERNU IREKIA ELEMENTU SISTEMIKO ETA

ESTRATEGIKO GISA SENDOTZEKO BEHARREZKOAK DIREN

GAITASUNAK GARATZEA, NAFARROAKO GOBERNANTZA EREDUAREN

BARRUAN

Herritarrak gero eta zorrotzagoak dira sistema demokratikoarekin eta

gardentasunarekin. Horrek esan nahi du jada ez dela nahikoa erakundeek

errespetuaren aldeko diskurtsoa izatea, ezta herritarrentzako parte-hartze

prozesuak unean-unean sustatzea ere. Helburua izan behar da Gobernu

Irekia erabat integratzea zeharkako printzipio eta kudeaketa elementu gisa.

Elementu horrek sistemikoa eta estrategikoa izan behar du, herritarrekin eta

lurraldeko funtsezko eragileekin elkarreraginean eta lankidetzan aritzean

sakonduko duen gobernantza eredu berri batean.

Hori lortzeko, gaitasunak garatu behar dira ezinbestean. Gaitasunak zentzu

zabalean ulertu behar dira. Banakoen eta erakundeen gaitasunak. Hainbat

bitartekoren bidez garatu behar diren gaitasunak, hala nola hauek:

prestakuntza; protokoloak egin eta ezartzea; eta koordinazioa, lankidetza eta

baterako ikaskuntza ahalbidetuko duten guneak sortzea.

2021-2023 ALDIRAKO KONPROMISOAK

Nafarroako Gobernu Irekiaren 2021-2023 aldirako Planak 25 konpromiso ezartzen ditu guztira, planaren bost ardatz estrategikoen arabera banatuta.

HELBURU 

ESTRATEGIKOA
KONPROMISOAK

1- Konpromisoa indartzea 

Nafarroako erakundeen 

Gobernu Irekiarekin

1.1- Egungo araudia ezarri eta garatzea: Gardentasunari, informazio publikoa eskuratzeari eta gobernu onari buruzko Foru Legea.

1.2- Interes Taldeen Erregistro Publikoa sortzea.

1.3- Zintzotasun instituzionaleko sistema bat sortzen aurrera egitea.

1.4- Kontuak emateko eredu propioa lantzea eta ezartzea.

1.5- Datu irekien plataformen arteko indartze, elkarreragingarritasun eta federazio estrategia.

1.6- Nafarroako Gobernuaren eta Nafarroako Udal eta Kontzejuen Federazioaren arteko hitzarmena, Nafarroako toki erakundeetan 

Gobernu Irekia lantzen laguntzeko.

2- Gobernu Irekiaren kultura 

zabaltzea Nafarroako 

gizartean

2.1- Gobernu Irekiaren balioak eta garrantzia dibulgatzea eta horren inguruan sentsibilizatzea.

2.2- Gobernu Irekiarekin lotutako berritasunei eta edukiei buruzko informazioa etengabe emanen duten eta Nafarroako gizarte osoari 

parte hartzeko aukerak hurbilduko dizkioten tresnak sortzea.

2.3- Nafarroako erakundeek, eragileek eta entitate sozialek Gobernu Irekiaren arloan egiten dituzten jardunbide egokiak aitortzea.

3- Tresna hurbil, eraginkor 

eta efizienteak eskaintzea 

Gobernu Irekia osatzen 

duten elementuak benetan 

gauzatu ahal izateko.

3.1- Gobernu Irekiaren Atariko «Partaidetza» gune digitala hobetzea

3.2- Nafarroako Gobernuaren urteko partaidetza planak egin, onartu eta gauzatzea. Urtean eginen diren parte-hartze prozesu 

garrantzitsuenen plangintza jasoko dute planok, eta prozesu horietan, arian-arian, parte hartzeko tresnak sartzen saiatu, formalki 

eska daitekeenetik harago.

3.3- Foru aurrekontuak eratzean herritarrek parte hartzeko eta haien errealitateari eta Nafarroako garapen jasangarrirako duten 

garrantziari buruzko pedagogia sozialeko tresna gisa ezartzea Nafarroako parte-hartze aurrekontuak.

3.4- Eztabaida publikoko eta deliberazio partaidetzako esperientziak prestatzea, erabaki publikoak hartzeko balio handiagoa emanen 

duen parte-hartze baterantz aurrerapauso kualitatibo bat eman ahal izateko.

3.5- Esperientzia pilotuak bultzatzea, herritarrek modu aktiboagoan lagun dezaten zerbitzu publikoak diseinatzen, kudeatzen eta 

ebaluatzen.

HELBURU 

ESTRATEGIKOA
KONPROMISOAK

3.6- Partaidetzarako organo formalak indartzea, lankidetzarako, adostasunerako eta balio publikoa sortzeko funtsezko gune gisa, 

haren funtzionamendua ahalik eta gardenena, eraginkorrena eta efizienteena dela bermatuta.

3.7- Haurren eta nerabeen parte-hartzea bultzatzea eta sustatzea.

3.8.- Inklusibitatea indartzea, Nafarroako Gobernu Irekia garatzeko funtsezko printzipio gisa, desgaitasunen bat duten pertsonen eta 

bazterketa arriskuan dauden pertsonen gobernu irekirako eskubidea bermatzeko.

3.9- Nafarroako Gobernuaren Gobernu Irekiaren gune digitala hobetzea, eduki gehiago argitaratuta eta tresnaren erabilerraztasuna 

eta edukien ulergarritasuna bereziki aintzat hartuta.

3.10- Nafarroako Gobernuaren kontuak emateko gune digital bat sortzea, herritarrek errazago egin dezaten hartutako konpromiso 

publikoak betetzeari buruzko jarraipena eta ebaluazioa.

4- Herritarrekiko arreta eta 

harreman eredu berri bat 

ezartzea, harreman 

eraldaketa ekarriko duena

4.1- Herritarrekiko arretarako eta harremanetarako eredu berri bat definitzea.

4.2- Herritarren arretarako bulego berria irekitzea, eta arreta eta harreman eredu berria aplikatzea.

5- Gobernu Irekia elementu 

sistemiko eta estrategiko 

gisa sendotzeko 

beharrezkoak diren 

gaitasunak garatzea, 

Nafarroako gobernantza 

ereduaren barruan

5.1- Gobernu Irekiaren digitalizazio eta teknifikazio programa.

5.2- Gobernu Irekiaren arloko gaikuntza, Nafarroako erakundeetako langile publikoei eta lurraldeko beste eragile garrantzitsu batzuei 

zuzendua.

5.3- Lankidetza sareetan eta ikaskuntza komunitateetan parte hartzea beste administrazio publiko batzuekin batera, metodologia 

komunak lantzeko eta Nafarroan Gobernu Irekiaren arloko tresna aurreratuenak aplikatu ahal izateko.

5.4.- Gizarte Zibilarekin aliantzak sortzea, Gobernu Irekian aurrera egiteko.

1.1 konpromisoa- EGUNGO ARAUDIA EZARRI ETA GARATZEA: GARDENTASUNARI, INFORMAZIO PUBLIKOA ESKURATZEARI ETA GOBERNU ONARI

BURUZKO FORU LEGEA

Justifikazioa eta 

helburua 

Nafarroako Foru Komunitateak anbizio handieneko araudia du Gobernu Irekiari dagokionez; besteak beste, 12/2019 Foru Legea,

martxoaren 22koa, Nafarroako Parte-hartze Demokratikoari buruzkoa, eta 5/2018 Foru Legea, maiatzaren 17koa, Gardentasunari,

informazio publikoa eskuratzeari eta gobernu onari buruzkoa.

Arauak nahiko berriak dira, eta, beraz, haiek ezartzeko eta gauzatzeko lan egin behar da, bertan jasotzen diren xedapenak betetze

aldera.

Aurreikusitako 

jarduketen 

deskribapena

Nafarroako Parte-hartze Demokratikoari buruzko Foru Legeari dagokionez, honako elementu hauetan sakonduko da bereziki:

 Parte-hartzaileen Erregistroa sortzea.

 Herritarren Parte-hartzerako Nafarroako Kontseilua eratzeko erregelamendua prestatzea.

 Foru lege horrek jasotzen dituen parte-hartze aurreratuko tresnak abian jartzea.

 Parte-hartzearen arloko departamentu unitateak eratzea eta koordinatzea, Nafarroako Gobernuaren barruan dagozkien

departamentuetan herritarren parte-hartzeaz arduratzen diren egitura egonkor gisa. Barne hartuta Gobernu Irekiaren eta

Herritarrentzako Arretaren Zerbitzuak erakunde horiek bultzatutako partaidetza jarduerei behar duten laguntza metodologikoa eta

aholkularitza ematea.

Gardentasunari, informazio publikoa eskuratzeari eta gobernu onari buruzko Foru Legeari dagokionez, honako elementu hauetan

sakonduko da bereziki:

 Informazio publikoaz arduratzen diren unitateak sendotzea eta koordinatzea. Barne hartuta, Nafarroako Gobernuko

departamentuen barruan, publizitate aktiboari eta informazio publikoa eskuratzeko eskaerei erantzuteko irizpide uniformeak

erabiliko direla bermatzeko beharrezkoak diren laguntza metodologikoa eta aholkularitza ematea.

Jarraipen eta ebaluazio 

adierazleak

 Parte-hartzaileen Erregistroa sortzea: bai/ez.

 Herritarren Parte-hartzerako Nafarroako Kontseilua eratzeko erregelamendua prestatzea: bai/ez.

 Parte-hartzearen arloko departamentu unitateak eratzea eta koordinatzea.

 Informazio publikoaz arduratzen diren unitateak sendotzea eta koordinatzea: bai/ez.

1.2 konpromisoa- INTERES TALDEEN ERREGISTRO PUBLIKOA SORTZEA

Justifikazioa eta 

helburua 

Gardentasunari, informazio publikoa eskuratzeko bideari eta gobernu onari buruzko maiatzaren 17ko 5/2018 Foru Legearen 47.

artikuluak ezartzen duenez, Nafarroako Foru Komunitatean eta 5.000 biztanle baino gehiago dituzten toki erakundeetan interes

taldeen erregistro publiko bat sortu beharko da, haien jarduera guztiak identifikatu eta kontrolatzeko. Zehazki, ezartzen da

Erregistroak interes taldeen jarduketen berri emanen duela, bereziki agintariekin, kargu publikoekin, hautetsiekin edo diputatuekin

egindako bilerei buruz eta hizpide izandako gaiei buruzko komunikazioei, txostenei eta bestelako ekarpenei buruz.

5/2018 Foru Legean ezarritakoa betetzeko beharraz gain, interes taldeen jardueraren gardentasun beharra maila akademikoan eta

instituzionalean adostasun handiena duen elementuetako bat da, eta zenbait erakundek dagoeneko aratu eta abian jarri dituzte

horrelako erregistroak.

Aurreikusitako 

jarduketen 

deskribapena

Egin beharreko jarduketa honako hau izanen da:

 Nafarroako Gobernuaren Interes Taldeen Erregistroaren kontzeptua eta antolamendua definitzea.

 Erregistroa arauz erregulatzea.

 Irtenbide teknologiko bat diseinatzea eta ezartzea, interes taldeen jarduerak erregistratzeko eta argitaratzeko.

 Erregistro honen eta publizitate aktiboaren arteko lotura, Nafarroako Gobernuko goi-kargudunen eta konfiantzako langileen agenda

instituzionalari dagokionez.

Jarraipen eta ebaluazio 

adierazleak

 Erregistroa sortzea: bai/ez.

1.3 konpromisoa- ZINTZOTASUN INSTITUZIONALEKO SISTEMA BAT SORTZEN AURRERA EGITEA

Justifikazioa eta 

helburua 

Zintzotasun instituzionaleko sistema bat administrazio publiko baten kudeaketan hartutako neurrien multzoa da, eta arau, balio eta

printzipio etikoekin bat datorren portaera sustatzeko eta portaera hori benetan betetzen dela bermatzeko balio du.

Ikuskera sistemiko horrekin bat etorriz, haren sorrera lan prozesu trinko moduan ulertu behar da, epe ertainera eta luzera begira, hura

osatu behar duten elementuak pixkanaka zehaztu eta abian jarri ahal izateko. Elementuek, funtsean, zerikusia dute arauak eta

antolamendua garatzeko eta zabalkundea egiteko eta gaitzeko jarduketekin (azken horiek bereziki garrantzitsuak dira balioak

identifikatzearekin eta sustatzearekin lotutako arlo batean).

Aurreikusitako 

jarduketen 

deskribapena

Egin beharreko jarduketa honako hau izanen da:

 Nafarroarako erakunde zintzotasunaren eredu baten kontzeptua definitzea, berariazko parte-hartze prozesu zabal baten bidez.

 Eredua zintzotasun sistema batean egituratzea.

 Ibilbide orria definitzea, sistemako elementuak sortu eta garatzeko.

 Sistemako lehen elementuak martxan jartzea.

Jarraipen eta ebaluazio 

adierazleak

 Zintzotasun Sistemaren eredua eta ibilbide orria definitzea: bai/ez.

 Sistemako lehen elementuak martxan jartzea: bai/ez.

1.4 konpromisoa- KONTUAK EMATEKO EREDU PROPIOA LANTZEA ETA EZARTZEA

Justifikazioa eta 

helburua 

Kontuak ematea Gobernu Irekiaren elementu garrantzitsuenetako bat da, eta administrazio batek planen, programen edo zerbitzuen

bidez aldez aurretik ezarritako helburu eta konpromisoen betetze mailari buruzko informazio objektiboa eta egiazkoa ematean datza.

Horretarako, hainbat bide erabil daitezke.

Funtsezkoa da erakundeen kontrol demokratikorako; izan ere, tresna teknologikoak eta ez-teknologikoak sortzea eskatzen du, baina,

batez ere, norabide argia edukitzea bai politika publikoak egitean, konpromiso gero eta argiagoak, zehatzagoak eta ebaluagarriagoak

izan ditzaten, bai konpromiso horien aurrerapenari eta betetze-mailari buruzko emaitzak ebaluatzean eta herritarrek ulertzeko moduko

formatuetan argitaratzean.

Aurreikusitako 

jarduketen 

deskribapena

Egin beharreko jarduketa honako hau izanen da:

 Nafarroako Gobernurako kontuak emateko eredu baten kontzeptua definitzea.

 Eredu hori Nafarroa Suspertu 2020-2023 Planari aplikatzea; COVID-19aren pandemiak eragindako krisiari Foru Komunitateak

ematen dion erantzuna da plana, aurrerapenean, kohesioan eta berrikuntzan oinarritutako eredu ekonomiko eta sozial berri

baterantz aurrera egiteko.

Jarraipen eta ebaluazio 

adierazleak

 Nafarroako Gobernurako kontuak emateko eredu baten kontzeptua definitzea: bai/ez.

 Eredua Nafarroa Suspertu 2020-2023 Planari aplikatzea: bai/ez.

1.5 konpromisoa- DATU IREKIEN PLATAFORMEN ARTEKO INDARTZE, ELKARRERAGINGARRITASUN ETA FEDERAZIO ESTRATEGIA

Justifikazioa eta 

helburua 

Nafarroako Gobernuak konpromiso hau du: Gardentasunari, informazio publikoa eskuratzeari eta gobernu onari buruzko maiatzaren

17ko 5/2018 Foru Legean datu irekien inguruan ezarritakoa modu aktiboan betetzea bermatzea. Horretarako, apurka-apurka irekitzen

ari da datu publikoak, gizarteak berrerabil ditzan, eta hainbat neurri abian jartzen, herritarrek datu horien berri izan dezaten.

Nafarroako Gobernuak konpromisoa hartu zuen datu publikoak muga tekniko eta legalik gabe erakusteko; konpromiso horren emaitza

da Open Data Nafarroa, eta helburu du partikularrek eta enpresek datu horiek berrerabili, banatu eta tresnak eta zerbitzuak sortzea,

helburu komertzialekin edo halakorik gabe beren beharrizanak asebete ditzaketenak. Horrela, Nafarroako Gobernuak bat egin du

ekimen horrekin –mundu osoko administrazio publikoak daude ekimenean murgilduta–, eta beste aurrerapauso bat eman du

administrazio elektronikoa ezartzeko eta zabaltzeko helburuak betetzeko.

Helburua da plataformen federazioaren kontzeptuan aurrera egitea. Hau da, Open Data Nafarroa Nafarroako Gobernuaren

kudeaketaren barruan sortutako datu irekien gordailua izateaz gain, lurraldearen datu irekien benetako atari gisa jardun dezan lortzea,

beste erakunde eta eragile batzuetan sortutako datuak sartuta.

Aurreikusitako 

jarduketen 

deskribapena

Egin beharreko jarduketa honako hau izanen da:

 Datuen katalogo bakar bat edo Nafarroan federatutakoa lortzea, datu irekien plataformen arteko informazioaren finkapenetik eta

elkarreragingarritasunetik abiatuta.

 Open Data Nafarroan sartzea, pixkanaka, NASTAT - Nafarroako Estatistika Institutuak eta datos.gob.es plataformak sortutako

datuak.

Horrez gain, lan hauek eginen dira:

 Open Data Nafarroa webgunearen diseinua hobetzea, tresnaren irisgarritasunean aurrera eginez.

 Unibertsitatearekin elkarlana sustatzea, unibertsitateko irakaskuntzan eta ikerketan datu irekiak erabiltzeko.

Jarraipen eta ebaluazio 

adierazleak

 Plataformen federazioa lortzea: bai/ez.

 Open Data Nafarroan sartutako dataset berrien kopurua.

1.6 konpromisoa- NAFARROAKO GOBERNUAREN ETA NAFARROAKO UDAL ETA KONTZEJUEN FEDERAZIOAREN ARTEKO HITZARMENA, NAFARROAKO

TOKI ERAKUNDEETAN GOBERNU IREKIA LANTZEN LAGUNTZEKO

Justifikazioa eta 

helburua 

Hori dela eta, Nafarroako erakunde sarean udalerri txikiak dira nagusi; kudeaketa egitura txikiak dauzkate, eta ez dituzte beti giza

baliabide eta baliabide teknologiko egokiak Gobernu Irekiaren eskakizunei behar bezala erantzuteko.

Horren ondorioz, Nafarroako Gobernuak laguntza berezia eman behar du Gobernu Irekia gure foru komunitateko udalerri guztietan

eta alderdi guztietan egoteko, alde batera utzita pertsonei, ekonomiari eta teknologiari dagokienez dituen gaitasunak. Azken urteotan,

batez ere herritarren parte-hartzearen esparruan eman du laguntza hori, baina Gobernu Irekiaren gainerako elementuetara zabaldu

behar da, eta zenbait zerbitzu –hala nola laguntza teknologikoa eta metodologikoa– eta printzipio –hala nola elkarlaneko ikaskuntza–

indartu.

Aurreikusitako 

jarduketen 

deskribapena

Nafarroako Gobernuaren eta Nafarroako Udal eta Kontzejuen Federazioaren arteko hitzarmen jarraitua ezarriko da, Nafarroako toki

erakundeetan Gobernu Irekia lantzen laguntzeko. Hitzarmen horrek urteko jarduketa lehentasunak zehaztuko ditu, eta lehentasun

horiek, funtsean, helburu hauetara bideratuko dira:

 Toki erakundeek sustatutako Gobernu Irekiaren arloko esperientziak, ekimenak eta jardunbide egokiak gauzatzen laguntzea.

 Dirulaguntzen deialdia egitea urtero, toki erakundeek herritarren parte-hartzearen arloko prozesuak bultzatu eta gaitasunak gara

ditzaten.

 Nafarroako Gobernuaren eta Nafarroako Udal eta Kontzejuen Federazioaren bultzada partekatuarekin, tresna teknologiko eta

metodologikoak sortzea, Nafarroako toki erakundeen barruan sinergiak baliatzea eta partekatutako lan eta lankidetza moduetarantz

aurrera egitea ekar dezaketenak.

Jarraipen eta ebaluazio 

adierazleak

 Hitzarmen jarraitua izatea: bai/ez.

 Nafarroako Gobernuak Nafarroako toki erakundeetan Gobernu Irekia garatzen laguntzeko eskainitako finantzaketaren zenbatekoa

(€).

2.1 konpromisoa- GOBERNU IREKIAREN BALIOAK ETA GARRANTZIA ZABALTZEA ETA HORREN INGURUAN SENTSIBILIZATZEA

Justifikazioa eta 

helburua 

Nafarroako Gobernuak herritarren eskubidetzat hartzen du Gobernu Irekia. Gure eredu demokratikoan sakontzea dakarren

eskubidetzat, hain zuzen.

Hori dela eta, funtsezkoa da erakunde publikoek lan proaktiboa egitea, Gobernu Irekiaren balioak ez ezik, herritarrek komunitate

eraikuntzan parte hartzeko tresna gisa daukan garrantzia ere zabaltzeko.

Aurreikusitako 

jarduketen 

deskribapena

Plana indarrean dagoen bitartean, Nafarroako Gobernuak hainbat zabalkunde eta sentsibilizazio ekintza eginen ditu honako helburu

hauei dagokienez:

 Herritarren parte-hartzearen balioak eta garrantzia sustatzea.

 Informazio publikoa eskuratzeko eskubidea ezagutzera ematea eta erabilera sustatzea.

 Datu irekien erabilgarritasuna ezagutzera ematea eta erabilera sustatzea.

Ekintza horiek informazio kanpainak izanen dira –pertsona guztientzat irisgarriak–, bai eta parte hartzeko eta informazio publikoa

eskuratzeko eskubidea erabiltzeko behar den ezagutza erraztera bideratutako gidak eta bestelako dibulgazio materialak sortu eta

zabaltzea ere.

Jarraipen eta ebaluazio 

adierazleak

 Egindako dibulgazio eta sentsibilizazio ekintzen kopurua.

2.2 konpromisoa- GOBERNU IREKIAREKIN LOTUTAKO BERRITASUNEI ETA EDUKIEI BURUZKO INFORMAZIOA ETENGABE EMANEN DUTEN ETA

NAFARROAKO GIZARTE OSOARI PARTE HARTZEKO AUKERAK HURBILDUKO DIZKIOTEN TRESNAK SORTZEA

Justifikazioa eta 

helburua 

Gobernu Irekiaren kultura Nafarroako gizartean zabaltzea lortzeko, ezinbestekoa da herritarrek eta Nafarroako gizarteko eragileek

haren inguruko berrikuntzak eta edukiak ezagutu ahal izatea. Bereziki garrantzitsua da herritarrek Nafarroako Gobernuak bultzatuko

dituen parte-hartze prozesuen berri izatea, bai eta parte hartzeko eskubidea erabiltzeko moduen berri ere.

Aurreikusitako 

jarduketen 

deskribapena

Gobernu Irekia eta parte hartzeko aukerak Nafarroako gizarte osora hurbiltzeko konpromiso horren barruan, newsletter bat sortuko

da, pertsona guztientzat irisgarria, bai Foru Komunitateko herritarrentzat eta eragileentzat bai Nafarroako Gobernuko langileentzat.

Gainera, profil espezifikoak sortuko dira sare sozialetan, zabalkunde eta komunikazio lana errazteko.

Jarraipen eta ebaluazio 

adierazleak

 Sortutako newsletterren kopurua.

 Newsletterrera harpidetutako pertsonen eta eragileen kopurua.

 Sare sozialetan profil espezifikoak sortzea: bai/ez.

2.3 konpromisoa- NAFARROAKO ERAKUNDEEK, ERAGILEEK ETA ENTITATE SOZIALEK GOBERNU IREKIAREN ARLOAN EGITEN DITUZTEN JARDUNBIDE

EGOKIAK AITORTZEA

Justifikazioa eta 

helburua 

Martxoaren 22ko 12/2019 Foru Legeak –Nafarroako parte-hartze demokratikoari buruzkoak– ezartzen du Nafarroako Gobernuak

aktiboki sustatuko duela sendotuz joatea, urratsez urrats, bere eskubideen jakitun den gizarte zibil aurreratu bat. Hori horrela,

adierazten du sentsibilizazio neurri batzuk ezarriko direla, gizarte parte-hartzaile bat indartzeko.

Helburu horri dagokionez, Nafarroako Gobernuak abian jarri du herritarren parte-hartzeari buruzko jardunbide egokiak aitortzeko

ekimen bat, bi urtean behin egiten den deialdi baten bidez. Deialdi horretan, ekimenerako eratutako epaimahai batek eztabaidatu

ondoren ematen dira aintzatespenak, eta dagoeneko 2016-2017 eta 2018-2019 aldietako deialdiak egin dira.

Aurreikusitako 

jarduketen 

deskribapena

2021-2023 aldirako, Nafarroako Gobernuak konpromisotzat hartzen du aintzatespenen ildo hori indartzea, pixkanaka Gobernu

Irekiaren beste alderdi batzuetara zabalduta.

Ekimen horiek jardunbide egokien banku baten parte izanen dira, eta, horren bidez, Nafarroako gizartearen maila guztietan pixkanaka

sartzen joateko behar diren ikaskuntza eta elkarrekintza erraztuko dira.

Jarraipen eta ebaluazio 

adierazleak

 Parte-hartzearen arloko jardunbide egokien aintzatespena Gobernu Irekiaren beste alderdi batzuetara zabaltzea: bai/ez.

 Gobernu Irekiaren Jardunbide Egokien Bankua sortzea: bai/ez.

3.1 konpromisoa- GOBERNU IREKIAREN ATARIKO «PARTAIDETZA» GUNE DIGITALA HOBETZEA

Justifikazioa eta 

helburua 

Parte-hartzeak aurrez aurreko espazioak izatea funtsezkoa bada ere –kolektibo jakin batzuengana hurbiltzeko eta haiekin ahalik eta

harreman zuzenena izateko–, tresna digitalak oinarrizkoak dira parte hartzeko:

 Alde batetik, parte hartzeko bide bat dira. Edonork parte har dezake, modu arin eta erraz batean eta nahi duenean, etxetik edo bere

gailu mugikorretik.

 Bestalde, tresna digitalei esker, parte-hartzea ezagutzera eman eta garden bihurtzen da, emaitzak hurbiltzen baitira eta parte

hartzeko tresnek (kide anitzeko organo egonkorrak eta parte-hartze prozesu espezifikoak) gure foru komunitateko politika

publikoetan duten eragina ezagutzea ahalbidetzen baita.

Horregatik guztiagatik, funtsezkoa da Nafarroako Gobernu Irekiaren Atarian dagoen parte-hartzeari buruzko gune digitala indartzea.

Aurreikusitako 

jarduketen 

deskribapena

Parte-hartzeari buruzko gune digitala hobetzea, bereziki honako helburu eta funtzionalitate hauek aintzat hartuta:

 Gune digital bat sortzea, Nafarroako Gobernuak bultzatutako parte-hartze prozesuak zentralizatu eta ikusarazteko, eta, horretarako,

zera egitea: prozesu bakoitzean dauden bideen inguruan informatzea, parte-hartze telematikoa ahalbidetzea eta parte-hartze

prozesu bakoitzaren emaitzak eta eragina ezagutzera ematea.

 Kide anitzeko organoentzako gune digital bat edukitzea, haien izaeraren, jardueren eta herritarrek egiten duten lanaren eraginaren

berri izateko.

 Herri ekimenak bultzatu ahal izateko gune digital bat bermatzea herritarrei.

 Toki erakundeentzako gune digital bat prestatzea, herritarren parte-hartze politikak eta jarduketak sustatzeko eta laguntzeko.

 Parte hartzeko tresnen irisgarritasunean aurrera egitea.

Jarraipen eta ebaluazio 

adierazleak

 Parte-hartzeari buruzko gune digitala hobetzea: bai/ez.

 Parte-hartzeari buruzko gune digitalean urtean egindako bisita kopurua.

3.2 konpromisoa- NAFARROAKO GOBERNUAREN URTEKO PARTAIDETZA PLANAK EGIN, ONARTU ETA GAUZATZEA. URTEAN EGINEN DIREN PARTE-

HARTZE PROZESU GARRANTZITSUENEN PLANGINTZA JASOKO DUTE PLANOK, ETA PROZESU HORIETAN, ARIAN-ARIAN, PARTE HARTZEKO TRESNAK

SARTZEN SAIATU, FORMALKI ESKA DAITEKEENETIK HARAGO

Justifikazioa eta 

helburua 

Nafarroako Parte-hartze Demokratikoari buruzko martxoaren 22ko 12/2019 Foru Legearen 45. artikuluak ezartzen duenez, herritarren

parte-hartzearen arloko eskumena duen Nafarroako Foru Komunitateko Administrazioko unitateak Nafarroako Foru Komunitateko

Administrazioaren urteko partaidetza plana egin beharko du, Nafarroako Gobernuak onar dezan. Legezko betebehar horrek bi helburu

ditu:

 Batetik, egin beharreko parte-hartze prozesu garrantzitsuak barnetik planifikatzea.

 Bestalde, Nafarroako gizarteari plangintza horren berri ematea.

Aurreikusitako 

jarduketen 

deskribapena

Nafarroako Gobernuak parte-hartzeari buruzko urteko planak egin, onartu eta betetzea bultzatuko du. Plan horiek urtean zehar egin

beharreko parte-hartze prozesu garrantzitsuenen plangintza jasoko dute. Informazio hori, gainera, Nafarroako Gobernu Irekiaren

Atarian dagoen parte-hartzeari buruzko gune digitalean argitaratuko da.

Horrez gain, lan eginen da prozesu horiek, pixkanaka, parte hartzeko tresnak izan ditzaten, formalki eska daitekeenetik harago, parte-

hartze prozesu bakoitzarekin lotura zuzenagoa duten kolektibo eta eragileetara hurbilduta.

Jarraipen eta ebaluazio 

adierazleak

 Nafarroako Gobernuak parte-hartzeari buruzko urteko planak egitea, onartzea eta argitaratzea: bai/ez.

 Parte-hartzeari buruzko planen betetze-maila.

3.3 konpromisoa- FORU AURREKONTUAK ERATZEAN HERRITARREK PARTE HARTZEKO ETA HAIEN ERREALITATEARI ETA NAFARROAKO GARAPEN

JASANGARRIRAKO DUTEN GARRANTZIARI BURUZKO PEDAGOGIA SOZIALEKO TRESNA GISA EZARTZEA NAFARROAKO PARTE-HARTZE

AURREKONTUAK

Justifikazioa eta 

helburua 

Nafarroako Parte-hartze Demokratikoari buruzko martxoaren 22ko 12/2019 Foru Legearen 21. artikuluak ezartzen duenez,

Nafarroako Gobernuak nafarren iritzia jasotzen ahalko du bai Nafarroako Aurrekontu Orokorren urteko aurreproiektuaren

aurrerapenari buruz bai, behin onetsi ondoren, aurrekontuen edukiari buruz. Horretarako, Nafarroako Gobernuak oinarrizko parte-

hartze prozesu bat ezarri beharko du gutxienez.

Aurrekontuak politika publikoen funtsezko tresna bat dira; izan ere, lotura estua dute politika sektorialen lehentasunekin, eta erakusten

dute diru sarrera publikoak lurralde baten garapen helburuetara bideratzen direla. Horregatik, bereziki garrantzitsua da aurrekontuetan

herritarrengandik jasotako lehentasunak sartzea.

Aurreikusitako 

jarduketen 

deskribapena

Egin beharreko jarduketa hau izanen da: 2022tik aurrera, foru aurrekontuak egiteko parte-hartze prozesu bat txertatzea.

Parte-hartze prozesuaren helburu nagusia izanen da Nafarroako herritarren iritziak eta proposamenak jasotzea aurrekontuak

osatzeko prozesuan. Helburu gehigarri eta osagarri gisa, Nafarroako Aurrekontu Orokorren errealitateari buruzko pedagogia sozialeko

hainbat ekintza gehituko zaizkio prozesu horri, Nafarroako herritarrek aurrekontuei lotutako finantzaketa elementuen eta horien

xedearen berri izan dezaten, gastu eta inbertsio publikoari dagokionez.

Jarraipen eta ebaluazio 

adierazleak

 2022tik aurrera, Nafarroako Aurrekontu Orokorrak egiteko parte-hartze prozesu bat txertatzea: bai/ez.

3.4 konpromisoa- EZTABAIDA PUBLIKOKO ETA DELIBERAZIO PARTAIDETZAKO ESPERIENTZIAK PRESTATZEA, ERABAKI PUBLIKOAK HARTZEKO BALIO

HANDIAGOA EMANEN DUEN PARTE-HARTZE BATERANTZ AURRERAPAUSO KUALITATIBO BAT EMAN AHAL IZATEKO

Justifikazioa eta 

helburua 

Nafarroako Parte-hartze Demokratikoari buruzko martxoaren 22ko 12/2019 Foru Legearen 23. artikuluak ezartzen du Nafarroako

administrazio publikoek hainbat kontsulta mota bultzatzen ahalko dituztela herritarren parte-hartze prozesuen esparruan, hala nola

inkestak, entzunaldi publikoa, kontsulta foroak, herritarren panelak, herritarren epaimahaiak eta herritar-galdeketak.

Kontsulta modalitate horiek ibilbide heterogeneoa dute garapenari dagokionez, eta, beraz, berariaz bultzatu behar dira gaur egun gure

foru komunitatean hain ohikoak ez diren parte-hartze metodologiak eta tresnak.

Aurreikusitako 

jarduketen 

deskribapena

Egin beharreko jarduketa bultzada politiko eta teknikoa indartzean oinarrituko da, Nafarroako Gobernuak bultzatutako parte-hartze

prozesuetan pixkanaka aplika daitezen eztabaida publikoko eta deliberaziozko parte-hartze esperientziak, eta, hala, prozesuek

hausnarketa eta eztabaida karga handiagoa izan dezaten.

Esperientzia horiek balio diferentzial bat ekarri beharko dute, Nafarroako gizarteari benetan interesatzen zaizkion gaietan parte-hartze

kualifikatuagoa eta hausnarketa handiagokoa lortze aldera.

Jarraipen eta ebaluazio 

adierazleak

 Eztabaida publikoko eta deliberaziozko parte-hartze esperientzia aurreratuak txertatzen dituzten parte-hartze prozesuen kopurua.

3.5 konpromisoa- ESPERIENTZIA PILOTUAK BULTZATZEA, HERRITARREK MODU AKTIBOAGOAN LAGUN DEZATEN ZERBITZU PUBLIKOAK DISEINATZEN,

KUDEATZEN ETA EBALUATZEN

Justifikazioa eta 

helburua 

Zerbitzu publikoen helburu nagusia herritarrei balioa ematea izan behar da, eta are gehiago egungo testuinguruan; izan ere, baliabide

publikoak optimizatzea eta herritarrekiko harreman eredu berri bat ezartzea gobernantza berriaren erronken artean egon behar dira.

Zerbitzu publikoak dira, beharbada, herritarren parte-hartzerako eremurik naturalena eta intuitiboena. Zenbait metodologiak, hala nola

zerbitzu publikoen prototipoak, aukera ematen dute zerbitzu horiek diseinatzean eta birdiseinatzean erabiltzaileen esperientzia

txertatzeko, hala, herritarren beharrei eta itxaropenei askoz ere modu zuzenagoan erantzuteko. Ildo beretik, garrantzitsua da zerbitzu

publikoen ebaluazioan parte hartzea, batez ere zerbitzu horiek helburu edo konpromiso kualitatiboak ezartzen dituztenean; horiei

dagokienez, herritarrak funtsezko eragileak izan daitezke ebaluazio prozesuan.

Aurreikusitako 

jarduketen 

deskribapena

Egin beharreko jarduketa herritarren lankidetzarako esperientzia pilotuak bultzatzen oinarrituko da, Nafarroako Gobernuak eskaintzen

dituen zerbitzuak diseinatu, kudeatu eta ebaluatzeko.

Esperientzia pilotu horiek gauzatzeaz gain, hainbat dinamika txertatuko dira parte-hartze prozesu horien emaitzak partekatzeko, bai

departamentu barruan bai Nafarroako eta beste lurralde eremu batzuetako erakundeekin, parte-hartzearen eremu horretan

elkarlaneko ikaskuntza sustatze aldera.

Jarraipen eta ebaluazio 

adierazleak

 Nafarroako Gobernuaren zerbitzu publikoak diseinatzeari/birdiseinatzeari eta/edo ebaluazioari lotuta egindako parte-hartze

prozesuen kopurua.

3.6 konpromisoa- PARTAIDETZARAKO ORGANO FORMALAK INDARTZEA, LANKIDETZARAKO, ADOSTASUNERAKO ETA BALIO PUBLIKOA SORTZEKO

FUNTSEZKO GUNE GISA, HAREN FUNTZIONAMENDUA AHALIK ETA GARDENENA, ERAGINKORRENA ETA EFIZIENTEENA DELA BERMATUTA

Justifikazioa eta 

helburua 

Nafarroako Gobernuak kide anitzeko hainbat organo egituratu ehundu ditu urteetan zehar, herritarrek parte hartzeko. Parte-hartze

organo egituratu horiek ibilbide luzea dute, eta zalantzarik gabe balio handia ematen diete gure foru erkidegoko politika publikoei; izan

ere, organo horiek osatzen dituzten eragileek, hainbat kolektiboren ordezkari baliagarriak izateaz gain, funtsezkoak dira gure

gizartearentzat garrantzitsuak diren erronkei buruz hausnartzeko eta erronka horiei aurre egiteko konponbideak zehazteko behar

diren adostasunak lortzeko.

Hala ere, organo horiek hobekuntza eremuak dituzte, baita ere, funtzionamenduaren arintasunarekin eta gizarteari gauzatutako

jardueraren eta lortutako emaitzen inguruan ematen zaion informazioarekin zerikusia dutenak, nagusiki.

Aurreikusitako 

jarduketen 

deskribapena

Elementu hauetan sakonduko da:

 Nafarroako Gobernuko departamentuetan dauden parte-hartze organo egituratuen funtzionamendua hobetzeko metodologia

homogeneoak definitzea eta aplikatzea. Zehazki, aldian-aldian organoen ebaluazioa egiteko moduko metodologiak definitu eta

aplikatu beharko dira, bai parte hartzen duten eragileen gogobetetzeari dagokionez bai beren jarduketa eremuarekin lotutako

politika eta zerbitzu publikoak hobetzen egiten duten ekarpenari dagokionez.

 Jarduerei eta funtzionamenduari buruz emandako informazioa homogeneizatzea eta zabaltzea.

Jarraipen eta ebaluazio 

adierazleak

 Osaerari eta jarduerei buruzko informazio eguneratua argitaratzen duten organoen ehunekoa (%).

 Planaren indarraldiaren amaieran aldizkako ebaluazioa egiteko mekanismoak praktikan jarri dituzten organoen ehunekoa (%).

3.7 konpromisoa- HAURREN ETA NERABEEN PARTE-HARTZEA BULTZATZEA ETA SUSTATZEA

Justifikazioa eta 

helburua 

Nafarroako Parte-hartze Demokratikoari buruzko martxoaren 22ko 12/2019 Foru Legearen 55. artikuluak berariaz aitortzen du

Nafarroako haur eta nerabeek eskubidea dutela gizarte justuago, solidarioago eta demokratikoago baten eraikuntzan aktiboki parte

hartzeko, bai eta bizi duten errealitatea ezagutzeko, gehien eragiten dieten arazoak aurkitzeko eta horiei irtenbideak emateko ere.

Horrela, pixkanaka sartuko dira herritartasun aktiboan.

Gainera, ezin dugu ahaztu gazteenen artean parte-hartzea sustatzea gizarte osoaren parte-hartzearen pizgarria dela. Batetik, haur

eta nerabe horiek, etorkizunean, heldu parte-hartzaileak izanen direlako. Eta, bestetik, beren familia ingurunera ere hurbil

dezaketelako parte-hartzearen errealitatea.

Aurreikusitako 

jarduketen 

deskribapena

Haurren eta nerabeen parte-hartzea bultzatzeko eta sustatzeko, honako jarduketa hauek gauzatuko dira plana indarrean dagoen

bitartean:

 Nafarroako Gazte Parlamentua bultzatzen jarraitzea, gazteek parte hartzeko modu bat eta aniztasun gune bat izan dezaten,

gazteen eta gazteentzako ideiak aurrez aurre jartzeko.

 Haurrei eta nerabeei zuzendutako parte-hartze prozesuak bultzatzea interesatzen zaizkien edo eragiten dieten gaietan, kontsulta

prozesuak haurren ezaugarrietara egokituta.

 Haurrek parte hartzeko duten eskubideari buruzko dibulgazio materialak prestatzea, eta politika publikoetako materialak haien

hizkuntzara eta ezagutza-mailara egokitzea.

 Haurren eta nerabeen parte-hartzea (HNPH) bultzatzen duten Nafarroako udalerriak babestea eta laguntzea, haurrek eta nerabeek

osatutako tokiko kontseiluak edo parte-hartze egitura egonkorrak sortuta.

 Nafarroako udalerrietan haurrek parte hartzeko organoen mapa egitea eta aldian-aldian eguneratzea.

 Haurren eta nerabeen parte-hartzearen arloko prestakuntza ekintzak sustatzea eta antolatzea Nafarroako Gobernuko langileentzat

eta toki erakundeentzat, batetik, haurrek eta nerabeek parte hartzeko dituzten eskubideak ezagut ditzaten, eta, bestetik, botere

publikoek horren gainean hartu dituzten betebeharrez jabe daitezen.

 Proiektu pilotuak diseinatzea eta gauzatzea, haurren parte-hartzea hezkuntza eremutik bultzatzeko, eta, horretarako, irakasleak eta

ikastetxeetako zuzendaritza taldeak prestatzea.

 Aliantzak indartzea erakunde eta entitateekin, haurren eta nerabeen parte-hartzea bultzatzeko eta sustatzeko.

 Haurrek eta Nerabeek Parte Hartzeko Kontseilua eratzea.

Jarraipen eta ebaluazio 

adierazleak

 Bereziki haurrei eta nerabeei zuzendutako eta sustatu edo lagundutako foru eremuko parte-hartze prozesuen kopurua.

 HNPHren udal mapa egitea eta aldian-aldian eguneratzea: bai/ez.

 HNPHrekin lotutako prestakuntza ekintzetan parte hartu duten pertsonen kopurua.

 Haurrek eta Nerabeek Parte Hartzeko Kontseilua eratzea: bai/ez.

 Nafarroako toki erakundeetan eratutako HNPH kontseiluen edo antzeko tresnen kopurua.

3.8 konpromisoa- INKLUSIBITATEA INDARTZEA, NAFARROAKO GOBERNU IREKIA GARATZEKO FUNTSEZKO PRINTZIPIO GISA, DESGAITASUNEN BAT

DUTEN PERTSONEN ETA BAZTERKETA ARRISKUAN DAUDEN PERTSONEN GOBERNU IREKIRAKO ESKUBIDEA BERMATZEKO

Justifikazioa eta 

helburua 

Nafarroako Parte-hartze Demokratikoari buruzko martxoaren 22ko 12/2019 Foru Legeak bere printzipioen artean ezartzen du

herritarren parte-hartzea eskubide sozial eta demokratikoa dela. Eskubide horrek, beraz, pertsona guztiengana iritsi behar du.

Hori dela eta, inklusibitatea bermatzea Gobernu Irekiaren funtsezko printzipioa izan behar da, eta, bereziki, desgaitasunen bat duten

pertsonei, bazterketa arriskuan dauden pertsonei, adinekoei eta abarrei ere aplikatu behar zaie.

Aurreikusitako 

jarduketen 

deskribapena

Egin beharreko jarduketa honako hau izanen da:

 Desgaitasunen bat duten pertsonen kolektiboa arian-arian eta espezifikoki txertatzea parte-hartze prozesuetan, bereziki modu

zuzenagoan eragin diezaieketen gaietan eta garrantzi sozial handia duten beste batzuetan.

 Bermatzea parte-hartze prozesua duten dokumentuak irisgarriak direla pertsona guztientzat (adibidez: irakurketa erraza, zeinu

hizkuntza, azpitituluak eta audiodeskribapena duten bideoak, desgaitasunen bat duten pertsonek erabiltzen dituzten gailuetan

irisgarri diren materialak, eta abar) eta irakurketa errazeko irizpideen araberakoak direla.

Jarraipen eta ebaluazio 

adierazleak

 Nafarroako Gobernuak sustatutako parte-hartze prozesuetatik, zenbat dituzten dinamika espezifikoak desgaitasunen bat duten

pertsonentzat.

3.9 konpromisoa- NAFARROAKO GOBERNUAREN GOBERNU IREKIAREN GUNE DIGITALA HOBETZEA, EDUKI GEHIAGO ARGITARATUTA ETA TRESNAREN

ERABILERRAZTASUNA ETA EDUKIEN ULERGARRITASUNA BEREZIKI AINTZAT HARTUTA

Justifikazioa eta 

helburua 

Jakiteko eskubideak esan nahi du gobernuek aitortzen dutela herritarrek informazio publikoa eskuratzeko duten oinarrizko eskubidea

–salbuespen mugatuekin–, eta informazioa ematen dutela eskaerei erantzunez eta modu proaktiboan. Sarbidea araua izan behar da.

Eta garrantzitsua da, gainera, sarbide hori proaktiboa izatea. Hau da, gobernuek arauz bete behar duten informazioa argitaratzeaz

gain, herritarrentzat interesgarria den beste edozein informazio ere argitaratzea.

Gardentasunaren beste funtsezko elementuetako bat da publizitate aktiboko edukiak (baita informazio publikoa eskuratzeko eskaerei

emandako erantzunak ere) herritarrentzat ulergarria den hizkera batean idatzita egotea, askotan korapilatsua izaten den administrazio

hizkera alde batera utzita.

Aurreikusitako 

jarduketen 

deskribapena

Egin beharreko jarduketa Nafarroako Gobernuaren gardentasunari buruzko gune digitala hobetzean oinarrituko da, honako elementu

hauetan sakonduta:

 Publizitate aktiboko eduki gehiago argitaratzea.

 Hizkuntza erraza eta bistaratzeko elementu berriak (grafikoak, taulak, eskemak…) txertatzea, argitaratutako informazioa errazago

ulertzeko.

 Publizitate aktiboko edukiak formatu berrerabilgarrietan argitaratzea eta publizitate aktiboko edukien eta datu irekien arteko

integrazioan sakontzea.

Jarraipen eta ebaluazio 

adierazleak

 Nafarroako Gobernuaren gardentasunari buruzko gune digitalean argitaratutako publizitate aktiboko eduki berrien kopurua.

 Herritarrek egindako balorazioa, argitaratutako publizitate aktiboko edukien ulergarritasunari buruz.



50I Plan de Gobierno Abierto de Navarra 2021-2023

3.10 konpromisoa- NAFARROAKO GOBERNUAREN KONTUAK EMATEKO GUNE DIGITAL BAT SORTZEA, HERRITARREK ERRAZAGO EGIN DEZATEN

HARTUTAKO KONPROMISO PUBLIKOAK BETETZEARI BURUZKO JARRAIPENA ETA EBALUAZIOA

Justifikazioa eta 

helburua 

Aurrez aurreko beste kanal batzuk badaude ere, Gobernu Irekiaren beste elementu batzuetan bezala, gune digitalak funtsezkoak dira

kontuak modu eraginkor eta efizientean eman ahal izateko.

Hori dela eta, Nafarroako kontuak emateko ereduak barne hartu beharko du kontuak ematea erraztuko duen gune digital bat sortzea.

Aurreikusitako 

jarduketen 

deskribapena

Nafarroako Gobernuaren kontuak emateko gune digital bat sortzea, herritarrek errazago egin dezaten hartutako konpromiso publikoak

betetzeari buruzko jarraipena eta ebaluazioa. Gune digital horrek eduki hauek izan beharko ditu, pixkanaka-pixkanaka:

 Estrategia eta plan instituzionalak eta Nafarroako Gobernuaren beste tresna batzuk (adibidez, zerbitzu-kartak), nahitaez bete

beharreko konpromisoak jasotzen dituztenak.

 Tresna horiei buruzko jarraipen eta ebaluazio txostenak.

 Bistaratze aurreratuko elementuak, herritarrek modu erraz eta intuitiboan jakin ahal izan dezaten zenbateraino bete diren

konpromiso publiko horiek.

Jarraipen eta ebaluazio 

adierazleak

 Kontuak emateari buruzko gune digital bat sortzea Nafarroako Gobernu Irekiaren Atariaren barruan: bai/ez.

 Zenbat estrategia eta plan instituzional eta beste tresna batzuei buruzko kontuak ematen diren.

4.1 konpromisoa- HERRITARREKIKO ARRETARAKO ETA HARREMANETARAKO EREDU BERRI BAT DEFINITZEA

Justifikazioa eta 

helburua 

Administrazio publikoak askotariko eskumenak ditu; beraz, beharrezkoa da arreta- eta harreman-mailen arteko oreka aurkitzea.

Normalean, bi mailatan egituratzen dira: lehen mailan, informazio eta aholkularitza orokorra, eta, bigarrenean, informazio eta

aholkularitza espezializatua.

Bi arreta-maila horietan, administrazio publikoak harreman berri baterantz jo behar du: eredu berri bat, administrazio prozeduraren

ordez herritarrak eta haien beharrak erdigunean jarriko dituena. Nafarroako Gobernua aspalditik ari da helburu horretan lanean, baina

argi dago eraldaketa handia dela eta, beraz, epe ertainera begira egin behar dela.

Aurreikusitako 

jarduketen 

deskribapena

Herritarrekiko arretarako eta harremanetarako eredu berri bat definitzea eta pixkanaka ezartzea. Eredu horrek eskakizun hauei

erantzun beharko die:

 Herritarrak ahalduntzea eta balio publikoa sortzea funtsezko helburutzat hartzea, Nafarroako Gobernuaren barruan eraldaketaren

bultzatzaile bihurtuta.

 Hurbiltasuna, irisgarritasuna, arintasuna, lankidetza, berrikuntza eta proaktibitatea funtsezko baliotzat hartzea.

 Herritarren Arretarako Bulegoen eraldaketan aurrera egitea, irisgarriagoak izan daitezen.

 Entzute aktiboa ereduaren oinarrizko elementu gisa sartzea.

 Kanal anitzeko eredua izatea.

 Etengabeko prestakuntza eskaintzea arreta-taldeei, bai sektore ezagutzari dagokionez, bai harremanetarako eta arretarako

gaitasun eta trebetasunei dagokienez, bai eta desgaitasunen bat duten pertsonekiko interakzioari dagokionez ere.

 Ebaluaziorako eta etengabeko hobekuntzarako behar diren mekanismoak ezartzea.

Jarraipen eta ebaluazio 

adierazleak

 Eredua definitzea: bai/ez.

 Eredua ezartzeko prozesuan izandako aurrerapen-maila.

4.2 konpromisoa- HERRITARREN ARRETARAKO BULEGO BERRIA IREKITZEA, ETA ARRETA ETA HARREMAN EREDU BERRIA APLIKATZEA

Justifikazioa eta 

helburua 

Nafarroako Gobernuak kanal anitzeko arreta eredu baten alde egin du: telematikoa, telefono bidezkoa eta aurrez aurrekoa. Foru

Administrazioak erregistro bulegoen sare bat du, organo-egiturari dagokionez departamentu bakoitzaren mende dagoena, eta, egitura

funtzionalari dagokionez, erregistro orokorraren mende. Bulego horiek erregistratzera bideratuta daude gehienbat. Gainera,

informazio bertikala ematen dute, batez ere atxikita dauden departamentuari berari buruzkoa.

Herritarren arretarako bulegoak eduki behar dira, administrazioaren lehen mailako gai eta izapide guztien berri emateko, herritarrak

alde batetik bestera joan behar izan ez dezaten. Halaber, administrazio elektronikoaren arloko aholkularitza eta laguntza eskaini

behar zaie herritarrei. Gidatu, lagundu eta elektronikoki izapidetzen irakatsi behar zaie; entzute aktiboa praktikatu, eta balio publikoko

arretan erregistroa garatu. Azken batean, herritarrekiko harremanak eraldatzeko joera izatea.

Aurreikusitako 

jarduketen 

deskribapena

Herritarren arretarako bulego berria irekitzeak honako jarduketa hauek barne hartuko ditu:

 Eginkizunei dagokienez:

 Bulegoan egin behar diren zereginak zehaztea eta bulego berriaren eta departamentuetako unitateen arteko informazio fluxuak

diseinatzea.

 Arreta bulegoko pertsonentzako prestakuntza plan bat egitea.

 Ezagutzaren kudeatzaile bat ezartzea.

 Kokapenari eta espazioari dagokienez:

 Lokal bat bilatzea.

 Egokitzapenak eta obrak egitea.

 Komunikazioari dagokionez:

 Bulego berria eta haren funtzionamendu eredua ezagutzera emateko komunikazio plan bat egitea eta ezartzea.

Gainera, bulegoa diseinatzeko, parte-hartze prozesu bat eginen da.

Jarraipen eta ebaluazio 

adierazleak

 Bulego berria irekitzea: bai/ez.

 Bulegoa diseinatzeko parte-hartze prozesu bat egitea: bai/ez.

5.1 konpromisoa- GOBERNU IREKIAREN DIGITALIZAZIO ETA TEKNIFIKAZIO PROGRAMA

Justifikazioa eta 

helburua 

Eraldaketa digitala Nafarroak lortu nahi duen gobernantza ereduaren funtsezko elementua da. Eraldaketa digitala herritarrek

izapideak egiteko eta zerbitzuak telematikoki hartzeko duten eskubidea baino gehiago da. Berekin dakar botere publikoen logikan

antolamendu funtzionamenduaren logika gisa sartzea teknologia; hau da, zerbitzuak herritarren logikara egokitzea, zerbitzu

azkarragoak, zehatzagoak, kalitate handiagokoak eta kostu txikiagokoak eskainita.

Teknologia kudeaketa publikoan sartzeak izaera erradikala eta eraldatzailea izan behar du, eta Gobernu Irekira ere iritsi behar du,

teknologiek hura osatzen duten elementuen erabilera sustatzeko, hurbiltzeko eta errazteko duten ahalmena erabat aprobetxatzeko

beharrezkoak diren jarduketak eginda.

Aurreikusitako 

jarduketen 

deskribapena

Konpromiso horren barruan, honako jarduketa hauek eginen dira:

 Gobernu Irekiaren Atariaren erakargarritasuna eta bistaratze elementu digitalak hobetzea.

 Parte-hartze telematikoa erraztuko duten funtzionalitate berriak sartzea.

 Nafarroako Gobernuaren barneko kudeaketa tresnen eta Gobernu Irekiaren Atariko gardentasunaren eta datu irekien espazioen

arteko edukien automatizazioa eta integrazioa.

 Publizitate aktiboko edukien eta datu irekien arteko integrazioa.

 Kontuak ematera bideratutako soluzio teknologiko bat sortzea.

 Toki erakundeei zuzendutako soluzio teknologikoak sortzea.

 Gobernu Irekiaren Atariko tresnen irisgarritasunean aurrera egitea.

Jarraipen eta ebaluazio 

adierazleak

 Sortutako tresna berrien kopurua.

 Hobetutako tresnen kopurua.



54I Plan de Gobierno Abierto de Navarra 2021-2023

5.2 konpromisoa.- GOBERNU IREKIAREN ARLOKO GAIKUNTZA, NAFARROAKO ERAKUNDEETAKO LANGILE PUBLIKOEI ETA LURRALDEKO BESTE

ERAGILE GARRANTZITSU BATZUEI ZUZENDUA

Justifikazioa eta 

helburua 

Nafarroako erakundeetako langileen inplikazioa funtsezkoa da plan honek lortu nahi duen Gobernu Irekiaren garapena lortzeko.

Horregatik, ezinbestekoa da sentsibilizatutako eta gaitutako pertsonak eta taldeak izatea, Gobernu Irekiarekin lotutako jarduerak

diseinatu, dinamizatu eta ebaluatu ahal izateko, pertsona eta talde horiek Gobernu Irekiaren trakzio elementu izan daitezen.

Aurreikusitako 

jarduketen 

deskribapena

Trebakuntza eremu hauetan sakonduko da:

 Gobernu Irekiari buruzko prestakuntza eskaintza bat sortzea eta kudeatzea, Nafarroako Gobernuko langile publikoei eta gure foru

komunitateko toki erakundeei zuzendua.

 Gidak, eskuliburuak eta jarduketa protokoloak egitea, eguneratzea eta zabaltzea.

 Gobernu Irekiaren jardunbide egokiei eta metodologiei buruzko tailerrak eta topaketak antolatzea, Nafarroan Gobernu Irekia

garatzen lagun dezaketen elkarteak, enpresak eta beste eragile batzuk trebatzeko.

Jarraipen eta ebaluazio 

adierazleak

 Egindako prestakuntza jardueren kopurua.

 Prestakuntza jaso duten pertsonen kopurua.

5.3 konpromisoa- LANKIDETZA SAREETAN ETA IKASKUNTZA KOMUNITATEETAN PARTE HARTZEA BESTE ADMINISTRAZIO PUBLIKO BATZUEKIN

BATERA, METODOLOGIA KOMUNAK LANTZEKO ETA NAFARROAN GOBERNU IREKIAREN ARLOKO TRESNA AURRERATUENAK APLIKATU AHAL

IZATEKO

Justifikazioa eta 

helburua 

Gobernu Irekiak Nafarroako garapen jasangarrian aurrera egiten jarraitzeko ezinbestekoak diren politika eta zerbitzu publikoei balio

handia ematea lortzeko, ezinbestekoa da joera berriak eta jardunbide egokiak etengabe eskura izatea, baita metodologia berriak

garatzea ere, beste erakunde batzuekin elkarlanean.

Aurreikusitako 

jarduketen 

deskribapena

Konpromiso horren barruan, honako jarduketa hauek eginen dira:

 Espainiako Gobernu Irekiaren IV. Planean (2020-2024) parte hartzea.

 Presentzia aktiboa izatea planaren indarraldian antolatzen diren herritarren parte-hartzerako autonomiarteko sarearen topaketetan.

 Beste autonomia erkidego batzuekin elkarlanean aritzea, Gobernu Irekiaren arloko esperientziak eta gogoetak trukatzeko.

 Gobernu Irekia sustatzeko beste sare interesgarri batzuetan parte hartzea, eta, zehazki, Espainiako Open Data sarean.

Jarraipen eta ebaluazio 

adierazleak

 Zenbat lankidetza saretan eta ikaskuntza komunitatetan parte hartzen den.

5.4 konpromisoa- GIZARTE ZIBILAREKIN ALIANTZAK SORTZEA, GOBERNU IREKIAN AURRERA EGITEKO

Justifikazioa eta 

helburua 

Nafarroako gizartean erabat konprometituta dauden eragileak edukitzea –Foru Gobernuaren zuzendaritzapean–, eragileok

erantzunkide izatea gobernantza ireki eta elkarlaneko batean eta estandar etiko gorenei jarraitzea elkarlanaren printzipioa oinarri

hartuta baino ez da posible. Elkarlana, zalantzarik gabe, erakundeen artean gauzatu behar da, baina helburu hori lortzen lagun

dezaketen eta gizarte zibila ordezkatzen duten erakundeetara ere iritsi behar du.

Aurreikusitako 

jarduketen 

deskribapena

Egin beharreko jarduketa gizarte zibilaren ordezkari diren hainbat erakunderekin aliantzak ezartzean eta kudeatzean oinarrituko da,

Nafarroako Gobernu Irekian sakontzeko.

Zehazki, aliantzak eginen dira unibertsitate eremuarekin (Nafarroako Unibertsitate Publikoa) eta UNICEFekin, haurren eta nerabeen

parte-hartzea bultzatzeko eta sustatzeko helburuaren esparruan; eta CERMIN erakundearekin, desgaitasunen bat duten pertsonen

parte-hartzea sustatzeko.

Jarraipen eta ebaluazio 

adierazleak

 Gizarte zibileko erakundeekin indarrean dauden lankidetza hitzarmenen kopurua.



8
PLANAREN GOBERNANTZA EREDUA

Gobernamendu eredua

Planaren gobernantza eredua funtsezko tresna bat da formulatutako planetik

benetan ezartzera igarotzeko, barnean hartuta dagozkion jarduketen

ezarpenaren eta ezarritako konpromisoen monitorizazio eta jarraipen

etengabea, bai eta planaren indarraldiaren amaierako ebaluazioa edo

balantze orokorra ere.

Hauek dira proposatutako gobernantza ereduaren helburu nagusiak:

 Planaren jarraipena eta ebaluazioa egiteko sistema ezartzea.

 Guneak zehaztea, Planaren ezarpenean, monitorizazioan, jarraipenean eta

ebaluazioan behar den parte-hartzea bermatzeko.

 Ahalik eta kontu gehien ematea, bai herritarrek bai eragile instituzional,

sozial eta ekonomikoek jakin dezaten zenbateraino bete diren zehaztutako

helburuak eta konpromisoak.

JARRAIPENA ETA EBALUAZIOA

Planaren jarraipena Nafarroako Gobernuaren Gardentasunerako eta Gobernu

Irekirako Departamentuarteko Batzordean eginen da.

Ebaluazioari dagokionez, bi ebaluazio eginen dira:

 Tarteko ebaluazioa.

 Amaierako ebaluazioa.

Ebaluazio horiek parte-hartzea izan beharko dute oinarri argi eta garbi.

PARTE-HARTZEA

Planaren izaera dela eta, bereziki zainduko da plana ezartzeko eta

ebaluatzeko fasean ere parte-hartze prozesuak daudela. Horretarako, bi

tresna izanen dira:

 Alde batetik, Herritarren Parte-hartzerako Nafarroako Kontseilua,

Nafarroako Foru Komunitatean herritarren parte-hartzeari buruzko kontsulta

eta parte-hartze organo gorena den heinean, Nafarroako Parte-hartze

Demokratikoari buruzko Foru Legean ezarritakoaren arabera.

 Bestetik, herritarren eztabaidarako panela, berariaz prestatuko dena

Nafarroako herritarren pertzepzioa eta ekarpenak lortu ahal izateko, Plana

gauzatzeari eta Nafarroako Gobernu Irekiaren garapenean izandako

aurrerapenari dagokienez.

KONTUAK EMATEA

Bereziki zainduko da Planaren konpromisoak betetzeari dagokionez egindako

aurrerapenari buruzko kontuak ematea.

Tarteko eta amaierako ebaluazioen hedapen publikoaz gain, 3.10

konpromisoan definitutako kontuak emateari buruzko gune digitala erabiliko

da, edozein pertsonak edo erakundek une oro izan dezan ezarritako

konpromiso bakoitzaren egoera ezagutzeko aukera.


